
Монгол Улсын Их Хурлын 2021 оны хаврын ээлжит чуулганы

5 дугаар сарын 13-ны өдөр /Пүрэв гараг/-ийн нэгдсэн хуралдааны

 товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.

Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Улсын Их Хурлын чуулганы нэгдсэн хуралдааныг цахим хэлбэрт шилжүүлж, Улсын Их Хурлын дарга Г.Занданшатар, Улсын Их Хурлын дэд дарга Т.Аюурсайхан, С.Одонтуяа, Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн, Улсын Их Хурлын гишүүн,  Улсын Их Хурал дахь Ардчилсан намын бүлгийн дарга Д.Ганбат, Нийгмийн бодлогын байнгын хорооны дарга М.Оюунчимэг, Төсвийн байнгын хорооны дарга Ч.Хүрэлбаатар, Хууль зүйн байнгын хорооны дарга С.Бямбацогт, Улсын Их Хурлын гишүүн Н.Алтанхуяг, Д.Батлут, Г.Тэмүүлэн, С.Чинзориг, Т.Энхтүвшин нар “Их хуралдай” танхимаас, бусад гишүүд  MyParliament программ болон цахим хуралдааны программыг ашиглан чуулганы нэгдсэн хуралдаанд цахимаар оролцов. 

Хуралдаанд ирвэл зохих 75 гишүүнээс 54 гишүүн цахим хуралдааны программын ирцэд бүртгүүлж, 72.0 хувийн ирцтэйгээр хуралдаан 10 цаг 09 минутад Төрийн ордны “Их хуралдай” танхимд эхлэв.

           Чөлөөтэй: Б.Баттөмөр, Г.Дамдинням, Б.Жавхлан, Ч.Ундрам, Ж.Эрдэнэбат;


    Эмнэлгийн чөлөөтэй: Ж.Батсуурь, Ц.Туваан;


     Тасалсан: Г.Ганболд;

          Хоцорсон: Т.Аубакир- 1 цаг, Б.Бейсен- 1 цаг 08 минут, Ц.Даваасүрэн- 2 цаг, Ж.Мөнхбат- 20 минут, Ц.Мөнх-Оргил- 2 цаг 20 минут, Н.Наранбаатар- 2 цаг, Д.Сарангэрэл- 20 минут, Д.Цогтбаатар- 29 минут.



Улсын Их Хурлын дарга Г.Занданшатар Монгол Улсын Их Хурлын чуулганы хуралдааны дэгийн тухай хуулийн 13 дугаар зүйлийн 13.4-т  “Гишүүн энэ хуулийн 9.5-д заасан нэгдсэн хуралдаанаар хэлэлцэхээр тогтсон асуудлыг хойшлуулах, дараалал өөрчлөх, асуудал нэмэх горимын санал гаргах бол Улсын Их Хурлын даргад нэгдсэн хуралдааны өмнөх өдрийн 17.00 цагаас өмнө үндэслэл бүхий саналаа бичгээр ирүүлнэ.” гэж заасны дагуу 2021 оны 5 дугаар сарын 12-ны өдөр Улсын Их Хурлын гишүүн Ш.Адьшаа, С.Одонтуяа нараас ирүүлсэн албан бичгийг танилцуулав.

Нэг.Нийгмийн даатгалын тухай хуульд өөрчлөлт оруулах тухай хуулийн төсөл /Улсын Их Хурлын гишүүн Т.Энхтүвшин нарын 7 гишүүн 2021.05.04-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Хөдөлмөр, нийгмийн хамгааллын яамны Бодлого, төлөвлөлтийн газрын дарга А.Хишигбаяр, Нийгмийн даатгалын ерөнхий газрын дарга Д.Зоригт, мөн газрын Бодлогын хэрэгжилт, судалгааны газрын дарга Ц.Ганцэцэг нар цахимаар оролцов.


Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх М.Отгон, Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн референт Б.Мажигсүрэн, Нийгмийн бодлогын байнгын хороо хариуцсан ахлах зөвлөх Б.Цогзолбаяр нар байлцав.

Төслийн үзэл баримтлалын талаар илтгэлийг Улсын Их Хурлын гишүүн Т.Энхтүвшин “Их хуралдай” танхимаас, хуулийн төслийг хэлэлцэх эсэх талаар Нийгмийн бодлогын байнгын хорооноос гаргасан санал, дүгнэлтийг Улсын Их Хурлын гишүүн Ц.Сандаг-Очир цахимаар танилцуулав.

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Одонтуяа, Б.Бат-Эрдэнэ, Г.Тэмүүлэн, Ц.Сэргэлэн, Ж.Сүхбаатар, С.Чинзориг, Х.Булгантуяа, Н.Алтанхуяг, Ж.Бат-Эрдэнэ, Д.Ганбат, Х.Ганхуяг нарын тавьсан асуултад Улсын Их Хурлын гишүүн Т.Энхтүвшин, Нийгмийн бодлогын байнгын хорооны дарга М.Оюунчимэг нар “Их хуралдай” танхимаас, Хөдөлмөр, нийгмийн хамгааллын сайд А.Ариунзаяа, Нийгмийн даатгалын ерөнхий газрын дарга Д.Зоригт нар цахимаар тус тус хариулж, тайлбар хийв.

Төслийн үзэл баримтлалтай холбогдуулан Улсын Их Хурлын гишүүн М.Оюунчимэг, Н.Алтанхуяг, Н.Учрал, Ж.Батжаргал, Т.Доржханд, Б.Бат-Эрдэнэ, Д.Сарангэрэл нар үг хэлэв.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyРarliament программыг ашиглан цахим хэлбэрээр явуулав.
Г.Занданшатар: Байнгын хорооны саналаар Нийгмийн даатгалын тухай хуульд өөрчлөлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн: 
46


Татгалзсан:

15


Бүгд:


61


75.4 хувийн саналаар Байнгын хорооны санал дэмжигдлээ.


Улсын Их Хурлын гишүүн Ц.Сандаг-Очир, Н.Учрал нарын “дэмжсэн” санал техникийн саатлын улмаас “эсрэг” гарсан тул санал хураалтын дүнг протоколд дэмжсэнээр тэмдэглүүлэх санал хэлэв.
Нийгмийн даатгалын тухай хуульд өөрчлөлт оруулах тухай хуулийн төслийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлэв. 

         
Уг асуудлыг 11 цаг 58 минутад хэлэлцэж дуусав.

Хоёр.Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн төсөл /Засгийн газар 2021.04.29-ний өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, мөн газрын Төсвийн нэгтгэлийн хэлтсийн дарга Г.Золбоо, Өрийн удирдлагын хэлтсийн дарга Б.Сүх-Очир, Орлогын хэлтсийн дарга Б.Тэлмүүн нар “Их хуралдай” танхимаас, Сангийн яамны Эдийн засгийн бодлогын газрын ахлах мэргэжилтэн Ж.Ганбаяр цахимаар тус тус оролцов.
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа нар байлцав.

Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Г.Тэмүүлэн “Их хуралдай” танхимаас танилцуулав. 
Байнгын хорооны санал, дүгнэлттэй холбогдуулан Улсын Их Хурлын гишүүн Н.Алтанхуяг, Б.Бат-Эрдэнэ, С.Одонтуяа, Х.Булгантуяа, Ж.Мөнхбат нарын тавьсан асуултад Төсвийн байнгын хорооны дарга Ч.Хүрэлбаатар “Их хуралдай” танхимаас хариулж, тайлбар хийв.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyРarliament программыг ашиглан цахим хэлбэрээр явуулав.

Г.Занданшатар: Байнгын хорооноос гаргасан, Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах  горимын саналыг дэмжье гэсэн санал хураалт явуулъя.

Зөвшөөрсөн:            35

Татгалзсан:              28

Бүгд:                         63

55.6 хувийн саналаар горимын санал дэмжигдлээ.


Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн төслийг эцсийн хэлэлцүүлэгт  бэлтгүүлэхээр Төсвийн байнгын хороонд шилжүүлэв.


Уг асуудлыг 12 цаг 32 минутад хэлэлцэж дуусав. 

Гурав.Хуулийн төслийг эцэслэн батлах

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа нар байлцав.

Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.2-т “Нэгдсэн хуралдаанд хуулийн төслийг эцэслэн батлах санал хураалт явуулах бөгөөд Улсын Их Хурлын нийт гишүүдийн олонх дэмжсэн бол хууль эцэслэн баталсанд тооцно.” гэж заасны дагуу санал хураалтыг MyРarliament программыг ашиглан цахим хэлбэрээр явуулав.

Г.Занданшатар: Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн төслийг эцэслэн баталъя гэсэн санал хураалт явуулъя.

Зөвшөөрсөн:            46

Татгалзсан:              17

Бүгд:                         63
73.0 хувь буюу нийт гишүүдийн олонхын саналаар хууль батлагдлаа.

Өргөн мэдүүлсэн хуулийн төслүүдийг танилцуулах
Улсын Их Хурлын дарга Г.Занданшатар Хуульчийн эрх зүйн байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг Хууль зүйн байнгын хороонд, Виртуал хөрөнгийн үйлчилгээ үзүүлэгчийн тухай хуулийн төсөл болон хамт өргөн мэдүүлсэн хуулийн төслүүдийг Эдийн засгийн, Хууль зүйн болон Инновац, цахим бодлогын байнгын хороодод, Гэмт хэрэг, зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг Хууль зүйн байнгын хороонд тус тус хуваарилсныг танилцуулав./12:38/
Баталсан хуулийн эцсийн найруулгатай танилцах

Улсын Их Хурлын дарга Г.Занданшатар Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн эцсийн найруулгыг танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./12:39/

Мөн энэ долоо хоногт төрсөн өдөр нь тохиож буй Улсын Их Хурлын гишүүн  Б.Жавхлан, Б.Пүрэвдорж нарт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.
Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын Хуралдаан зохион байгуулах хэлтсийн дарга Г.Агар-Эрдэнэ, шинжээч Э.Сувд-Эрдэнэ, С.Энхзаяа нар болон техник хангамжийн зохион байгуулалтыг Мэдээллийн технологийн хэлтсийн дарга Ж.Элбэгзаяа, мөн хэлтсийн ахлах референт Ч.Тунгалаг нар хариуцан ажиллав.

Хуралдаан 2 цаг 31 минут үргэлжилж, 75 гишүүнээс 67 гишүүн хүрэлцэн ирж, 89.3 хувийн ирцтэйгээр 12 цаг 40 минутад өндөрлөв.

Тэмдэглэлтэй танилцсан:

ЕРӨНХИЙ НАРИЙН

БИЧГИЙН ДАРГА





Л.ӨЛЗИЙСАЙХАН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ



П.ОЮУНГЭРЭЛ
  МОНГОЛ УЛСЫН ИХ ХУРЛЫН 2021 ОНЫ ХАВРЫН 

ЭЭЛЖИТ ЧУУЛГАНЫ 5 ДУГААР САРЫН 13-НЫ ӨДӨР 

/ПҮРЭВ ГАРАГ/-ИЙН НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Г.Занданшатар: Улсын Их хурлын гишүүдийн энэ өдрийн амгаланг айлтгая.

54 гишүүн чуулганы ирцэд бүртгүүлсэн байна. Цахимаар 39 гишүүн оролцож байна. Танхимд 13 гишүүн оролцож байна. 

Ингээд Улсын Их Хурлын 2021 оны хаврын ээлжит чуулганы 5 дугаар сарын 13-ны өдрийн нэгдсэн хуралдаан нээснийг мэдэгдье.
Өнөөдөр Их Хурлын даргад 17 цагаас өмнө Улсын Их хурлын гишүүн Ширнэнбаньдын Адьшаа, Салдангийн Одонтуяа нар хэлэлцэх асуудалтай холбогдуулж үг хэлэхээр саналаа ирүүлсэн байна. Адьшаа гишүүн байна уу. Алга байна. Одонтуяа гишүүн нэрээ татлаа.

  Хэлэлцэх асуудалтай холбогдуулж үг хэлэх гишүүн алга байна. 
Чуулганы нэгдсэн хуралдаанаар хэлэлцэх асуудлыг танилцуулъя. 
Нийгмийн даатгалын тухай хуульд өөрчлөлт оруулах тухай хуулийн төсөл. Улсын Их Хурлын гишүүн Энхтүвшин нарын 7 гишүүн өргөн мэдүүлснийг хэлэлцэх эсэхийг хэлэлцэнэ.
2-т нь, Төсвийн хүрээний мэдэгдэл бэлдээрэй. Төсвийн хүрээний мэдэгдлээ хэлэлцье. 
Ингээд хэлэлцэх асуудалдаа орно. 
Нийгмийн даатгалын тухай хуульд өөрчлөлт оруулах тухай хуулийн төслийн хэлэлцэх эсэх асуудлыг хэлэлцэнэ. 
Хууль санаачлагчийн илтгэлийг Улсын Их Хурлын эрхэм гишүүн Төмөртогоогийн Энхтүвшин танилцуулна. Энхтүвшин гишүүнийг индэрт урьж байна.

Т.Энхтүвшин: Улсын Их Хурлын дарга, эрхэм гишүүд ээ, Улсын Их Хурлын гишүүн Т.Энхтүвшин, Ж.Батжаргал, Д.Батлут, Х.Болорчулуун, Г.Ганболд, Н.Наранбаатар, Д.Өнөрболор Ц.Сандаг-Очир нараас Нийгмийн даатгалын тухай хуульд өөрчлөлт оруулах тухай хуулийн төслийг Улсын Их Хуралд 2021 оны 5 дугаар сарын 04-ний өдөр өргөн мэдүүлсэн. 
Нийгмийн даатгалын тухай хуульд нэмэлт, өөрчлөлт оруулах тухай 2017 оны 4 дүгээр сарын 14-ний өдрийн хуулиар ажил олгогч, даатгуулагч даатгуулагчийн хөдөлмөрийн хөлс, түүнтэй адилтгах орлогоос төлөх тэтгэврийн даатгалын хэмжээг 14 хувь буюу 7 хувь байсныг 19 хувь буюу 9,5 хувь гарган баталсан. Ажил олгогч болон даатгуулагчид санхүүгийн шууд дарамт үүсгэхгүй байх зорилгоор нийгмийн даатгалын тухай хуулийг хэрэглэх журмын тухай хуульд нэмэлт, өөрчлөлт оруулах тухай хуулиар тэтгэврийн даатгалын шимтгэлийн хувь хэмжээг ажил олгогч болон даатгуулагч тус бүр 2018 онд 1 хувиар, 2019 онд 0,5 хувиар, 2020 онд 1 хувиар үе шаттай нэмэгдүүлэхээр зохицуулсан байна аа. 
Дэлхий нийтэд цар тахал дэгдсэнтэй холбогдуулан 2021 оноос ажил олгогч болон даатгуулагчаас төлөх тэтгэврийн даатгалын шимтгэл тус бүр 9,5 хувь болон нэмэгдсэн нь аж ахуйн нэгж, иргэний орлогод нөлөөлж байна аа. Энэ цаг үед аж ахуйн нэгж, байгууллагын үйл ажиллагааг санхүүгийн хувьд дэмжих зорилгоор төрөөс нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуулийг баталж, 2021 оны 7 дугаар сарын 01-нийг хүртэл ажил олгогч, даатгуулагч нар, нийгмийн даатгалын шимтгэлээс зөвхөн тэтгэврийн даатгалын шимтгэлийг хөнгөрүүлсэн хэлбэрээр буюу 8,5 хувьд зохицуулалтаар хууль хэрэгжиж байна аа. Энэхүү нөхцөл байдлыг үндэслэн нийгмийн даатгалын тухай хуульд өөрчлөлт оруулж, нийгмийн даатгалын шимтгэлийг тодорхой хувь хэмжээгээр бууруулах санал оруулж байна аа. 
Нийгмийн даатгалын тухай хуулийн 15 дугаар зүйлийн 1 дэх хэсгийн тэтгэврийн даатгалын хэмжээг 9,5 гэснийг 8,5 гэж ажил олгогч, даатгуулагч тус хүрээ 1 хувиар бууруулах хуулийн төсөл батлагдсанаараа даатгуулагчдын орлого дунджаар 10 хувиар өсөж, аж ахуйн нэгжид очих, эдийн засгийн дарамт багасаж, аж ахуйн нэгжүүдийн үйл ажиллагаа сайжирч, ажлын байраа хадгалах, улмаар ажлын байраа нэмэгдүүлэх бололцоо боломж бас бүрдэх юм. 
Нийгмийн даатгалын шимтгэлийг бууруулснаар 2021 оны нийгмийн даатгалын сангийн орлого 189,3 тэрбум төгрөгөөр буурч, улсын төсвөөс тэтгэврийн даатгалын санд олгох санхүүгийн дэмжлэг мөн хэмжээгээр нэмэгдэх тулд шаардлагатай эх үүсвэрийг 2021 онд багтаан зохицуулалт хийж, төсвийн хөрөнгийг 2020 ондоо улсын төсөвт тусгах нь зүйтэй гэж үзэж байна аа. 
Улсын Их Хурлын дарга, эрхэм гишүүд ээ, Монгол Улсын Их Хуралд 2021 оны 5 дугаар сарын 04-ний өдөр өргөн мэдүүлсэн Нийгмийн даатгалын тухай хуульд өөрчлөлт оруулах тухай хуулийн төслийг хэлэлцэж, баталж өгөхийг хүсэж байна.
Г.Занданшатар: Төслийн талаарх Нийгмийн бодлогын байнгын хорооны санал, дүгнэлтийг Улсын Их Хурлын гишүүн Цэндийн Сандаг-Очир танилцуулна.

Ц.Сандаг-Очир: Улсын Их Хурлын дарга, эрхэм гишүүд ээ, Улсын Их Хурлын гишүүн Т.Энхтүвшин, Ж.Батжаргал, Д.Батлут, Х.Болорчулуун, Г.Ганболд, Н.Наранбаатар, Ц.Сандаг-Очир, Б.Өнөрболор нараас 2021 оны 5 дугаар сарын 04-ний өдөр Улсын Их Хуралд өргөн мэдүүлсэн Нийгмийн даатгалын тухай хуульд өөрчлөлт оруулах тухай хуулийн төслийн хэлэлцэх эсэх асуудлыг тус Байнгын хороо 2021 оны 5 дугаар сарын 11-ний өдрийн хуралдаанаараа хэлэлцлээ. 
Хууль санаачлагчид олон улсын валютын сангийн өргөтгөсөн санхүүжилтийн хөтөлбөрт Монгол Улс 2017 оноос хамрагдаж, энэхүү тохиролцооны хүрээнд зарим төрлийн татвар болон нийгмийн даатгалыг нэмэгдүүлэх үүрэг авч, нийгмийн даатгалын шимтгэлийг 2018 онд 2 хувь, 2019 онд 1 хувь, 2020 онд 2 хувиар өсгөн хуульчилсан нь нийгмийн даатгалын тогтолцоог бэхжүүлэх, нийгмийн даатгалын санд ачаалал үзүүлэхгүй байх ач холбогдолтой шийдвэр байсан ч цар тахлын үед аж ахуйн нэгж байгууллага, иргэдийн ашиг орлого нь буурч, татварын ачаалал үүсгэж байгаа тул нийгмийн даатгалын шимтгэлийг тодорхой хувиар бууруулах саналыг төсөлд тусган боловсруулжээ.       Хуулийн төсөлд ажил олгогч болон даатгуулагчаас төлөх тэтгэврийн даатгалын шимтгэлийн 9,5 хувийг 2021 оны 7 дугаар сарын 01-ний өдрөөс эхлэн тус бүр 8,5 хувь болгон бууруулахаар тусгасан бөгөөд хуульд энэхүү өөрчлөлтийг оруулснаар иргэд, аж ахуйн нэгжид үүсэх дарамт багасаж, ажлын байраа хадгалах, цаашид нэмэгдүүлэх боломж бий болно гэж үзжээ. 
Нийгмийн даатгалын шимтгэлийг хуулийн төсөлд заасан хувь хэмжээгээ бууруулснаар нийгмийн даатгалын санд улсын төсвөөс үзүүлэх дэмжлэг нь 2021 онд 94,5 тэрбум, 2022 онд 198,9 тэрбум төгрөг нэмэгдэхээр урьдчилсан тооцоолол хийгдсэн ч цар тахлын онцгой нөхцөл байдалд ард түмний эрх ашгийн төлөө дээрх арга хэмжээг авч хэрэгжүүлэх шаардлага үүссэн бөгөөд эдийн засагт учирсан бэрхшээлийг даван туулсны дараа нийгмийн даатгалын сангийн бие даасан байдлыг бэхжүүлэх бодлогыг үргэлжлүүлэн хэрэгжүүлэх бололцоотой байгааг төслийн үзэл баримтлалд дурджээ.

Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн С.Чинзориг Монгол Улсын Засгийн газар нийгмийн даатгалын шимтгэлтэй холбоотой үе шаттай арга хэмжээ авч хэрэгжүүлж байгаа бөгөөд уг хуулийн төслийг Үндсэн хууль болон төсвийн тухай хуультай зөрчилдөх эсэхийг хянасан талаар, Улсын Их Хурлын гишүүн Ч.Ундрам ажил олгогч болон даатгуулагчаас төлөх тэтгэврийн даатгалын шимтгэлийн нэмэгдлийг хойшлуулах талаар судалсан эсэх, Улсын Их Хурлын гишүүн Б.Саранчимэг хуулийн төсөл батлагдсанаар шаардагдах санхүүжилтийн талаар, Улсын Их Хурлын гишүүн М.Оюунчимэг Монгол Улсын Их Хурлын чуулганы хуралдааны дэгийн тухай хуульд хуулийн төслийг баталснаар улсын төсвийн орлогын хэмжээ буурах, зарлагын хэмжээ нэмэгдэхээр байвал энэ тухай Засгийн газрын саналыг заавал сонсоно гэж заасны дагуу санал авсан эсэх, Улсын Их Хурлын гишүүн Д.Батлут хуулийн төслийг хэрэгжүүлэхэд санхүүгийн нэмэлт эх үүсвэрийг хэрхэн зохицуулах талаар салбарын яамд болон хууль санаачлагчаас асуулт асууж, хариулт авлаа. 
Улсын Их Хурлын гишүүн С.Чинзориг хуулийн төслийн хэрэгжих хугацааг 2021 оны 01 дүгээр сарын 01-ний өдрөөс хэрэгжүүлэх, Улсын Их Хурлын гишүүн Д.Сарангэрэл цар тахлын хүнд үед аж ахуйн нэгж, байгууллагын үйл ажиллагааг санхүүгийн хувьд дэмжих зорилгоор нийгмийн даатгалын шимтгэлээс чөлөөлж, хөнгөлөх арга хэмжээ авч хэрэгжүүлэх, санхүүжилтийн нэмэлт эх үүсвэрийг олгох чиглэлээр ажиллах, Улсын Их Хурлын гишүүн М.Оюунчимэг хуулийн төслийг хэлэлцэн батлах шаардлагатай бөгөөд Хөдөлмөр, нийгмийн хамгааллын яам нийгмийн даатгалын тогтолцооны шинэчлэлийн хүрээнд нийгмийн даатгалын багц хуулийг Улсын Их Хуралд яаралтай өргөн мэдүүлж хэлэлцүүлэх талаар тус тус санал гаргалаа. 
Байнгын хорооны хуралдаанд оролцсон гишүүд хуулийн төслийг үзэл баримтлалын хүрээнд санал нэгтэйгээр дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 
Улсын Их Хурлын эрхэм гишүүд ээ, Нийгмийн даатгалын тухай хуульд өөрчлөлт оруулах тухай хуулийн төслийг хэлэлцэх эсэх талаарх Нийгмийн бодлогын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Баярлалаа. 
Г.Занданшатар: Баярлалаа. 
Ажлын хэсгийн гишүүдийг танилцуулъя.

Хөдөлмөр, нийгмийн хамгааллын сайд Аюушийн Ариунзаяа цахимаар оролцож байна. Амарсайханы Хишигбаяр тус яамны Бодлого, төлөвлөлтийн газрын дарга,  Дондовын Зоригт Нийгмийн даатгалын ерөнхий газрын дарга, Цэнд--Аюушийн Ганцэцэг Нийгмийн даатгалын ерөнхий газрын бодлогын хэрэгжилт, судалгааны газрын дарга нар цахимаар оролцож байна. 
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу.

Норовын Алтанхуяг, Дашдондогийн Ганбат гишүүнээр тасаллаа. 
Цахимаар 4 гишүүн байна. Жадамбын Бат-Эрдэнэ гишүүнээр цахим тасаллаа. 
Одоо эрхэм гишүүн Салдангийн Одонтуяа асуулт асууна. 
С.Одонтуяа: Тэгэхээр энэ татвар, шимтгэл бууруулах бүх төрлийн хуулийг бол дэмжинэ ээ. Өнөөдөр иргэд, аж ахуйн нэгж бол туйлын хүнд байдалд байна. Аж ахуйн нэгжүүд хаалгаа барьсан ийм үед бол энэ нийгмийн даатгалын шимтгэлийг нэмээд бол ямар ч утгагүй, үр ашиггүй ийм зүйл байгаа. Тэгэхээр үйлдвэрчний эвлэлийн байгууллагын тооцоолсноор бол  манай ард иргэдийн сая нэг зуу орчим цалинтай хүний 34,7 хувь нь бүх төрлийн татвар шимтгэлд зарцуулагдаж байна аа гэсэн ийм тооцоо байгаа. Тэгэхээр энэ бол хүмүүсийн гар дээр бараг мөнгө үлдэхгүй болно оо гэсэн үг. 
Нөгөөтээгүүр нь нэмээд нэмээд үр ашиггүй зарцуулдаг, үрэн таран хийгддэг гэдгийг бид нар бүгдээрээ ойлгосон шүү дээ. Татвар нэмээд үр ашиг гарч байгаа бол өөр хэрэг. Гэтэл энэ чинь үр ашиг гарахгүй байна, үрэн таран хийгдэж байна, хүмүүсийн дургүйцлийг төрүүлж байна, үзэн ядалтыг нэмэгдүүлж байна, энэ нийгмийн даатгалын хөрөнгө яаж үрэн тараагдсаныг бол бүгдээрээ мэдэж байгаа. Тийм учраас энэ бол ийм үед ингэж татвараа нэмэх нь өөрөө туйлын тэнэглэл болно оо. 
Нөгөөтээгүүр, энэ шимтгэл нэмээд байхын оронд энэ тогтолцооны гажгаа бид нар засах хэрэгтэй. Энэ нийгмийн даатгалын одоо нийт шинэчлэлийг эхлүүлэх хэрэгтэй. Тэр олон давхаргад тэтгэврийн тогтолцоо байдаг юм уу. Энэ ард иргэддээ аль болохоор бодитой ийм өөрчлөлтийг хийх ёстой. Түүнээс ингээд л өнөөдөр сууж байгаад л 2 хувь, маргааш 3 хувь гээд ингээд нэмээд байж болохгүй. Сүүлийн 4 жилийн дотор нийгмийн даатгалын шимтгэл 5 хувиар нэмэгдсэн байгаа. Энэ бол иргэдийн орлогыг шууд 10 хувь бууруулсан. Тийм учраас энэ зүйлийг болбол дэмжихгүй ээ. Татвар энэ байнга нэмээд байдгийг.

Нөгөөтээгүүр Монгол Улс чинь одоо асар их байгалийн баялагтай. Өнөөдөр зэсийн үнэ дэлхийд өмнө нь байгаагүйгээр, ингэж өндөр үнэд хүрч өндөр үнэтэй ... /минут дуусав/

Г.Занданшатар: Одонтуяа гишүүн нэмэлт 1 минут. 
С.Одонтуяа: Тэгэхээр энэ зэсийн үнэ түүхэнд байгаагүй, ийм өндөр болчихлоо. Түүхий эдийн үнүүд өсөж байна. Ийм үед. Ингээд л нэг хэдэн ядарсан ард иргэдийнхээ нуруунд ингээд ачаа үүрүүлээд байдгаа болих хэрэгтэй байна. Татвар нэмэх хоббитой хүмүүс ингээд энэ намд цугларчихсан юм уу хаашаа юм. Тэгээд энэ нийгмийн даатгалын шимтгэлийг энэ 2 хувь бууруулахаар энэ төсөвт ямар нэгэн дарамт үүсэх үү, үүнийг хэрхэн шийдэх вэ гэдгийг энэ хууль санаачлагчдаас асууя аа. 
Тэгээд ер нь бол энэ өдийд яг ийм цар тахалтай, ийм хүнд хэцүү үед энэ шимтгэлийг бол нэмэх нь өөрөө туйлын буруу байгаа. Ер нь бол энэ татвар нэмэгдсэн орнууд өндөр авдаг орнууд маш үр ашигтай зарцуулахад бол иргэд бол татгалздаггүй. Гэтэл өнөөдөр Монгол Улсад үнэхээр татвар нь багадаа биш, маш үр ашиггүй зарцуулагдаж байгаад л иргэд дургүйцэж байгаа шүү. Тэгэхээр энэ асуудлыг хариултаа авъя. 
Г.Занданшатар: Хууль санаачлагчаас асуусан уу. Тийм. Хууль санаачлагчаас асуусан. Төмөртогоогийн Энхтүвшин гишүүн. 
Т.Энхтүвшин: Баярлалаа. Нийгмийн даатгалын шимтгэлийг ерөнхийдөө бол 2 хувиар бууруулж байгаа. Энэ хуулийн санал. Ямар нэгэн нэмсэн юм байхгүй. Харин 2020 оны 01 сарын 01-нээс 2 хувиар нэмэгдсэн байсныг 2 хувиар ингэж бууруулж энэ хуулийн төслийг санаачилсан юм аа гэдгийг бас хэлмээр байна. 
Ер нь 2020 оны 4 сараас 10 сар хүртэл Монгол Улсын Засгийн газраас 6 хувиар одоо юу гэдэг юм хувийн хэвшлийн аж ахуйн нэгж байгууллагуудын нийгмийн даатгалын шимтгэлийг чөлөөлж өгсөн. Энэ цар тахлын үед. Мөн 2020 оны 10 дугаар сараас 3 сар хүртэлх хугацаанд бас 5 хувь болгож хөнгөлж өгсөн байж байгаа. 2021 оны 01 сараас 7 сарын хугацаанд бол 8,5 хувь болгож хөнгөлж чөлөөлж өгсөн. Үүний үр дүнд 38 мянган аж ахуйн нэгж байгууллага, 572 даатгуулагч хамрагдаж нийтдээ 715 тэрбум төгрөгийн хөнгөлөлтийг бол Монгол Улсын Засгийн газраас үзүүлсэн байж байгаа. Энэ цар тахлын үед гээд.

Төсөвтөө ямар дарамт шахалт гарах юм бэ гээд үзэх юм бол 7 сарын 01-нээс ингэж хөнгөлөх юм бол 94 тэрбум төгрөгийн нэмэгдэл гарч байгаа. 01 сарын 01-нээс гэж үзэх юм бол үндсэндээ 140 тэрбум төгрөгийн бас нэмэлт санхүүгийн эх үүсвэр шаардаж байгаа юм аа. Тэгээд энэ асуудлыг төсвийн тодотгол юм уу 2022 оны төсөвт суулгаад явах бас бүрэн бололцоо боломж байж байгаа. 
Дээр нь энэ нийгмийн даатгалын энэ 5 сан бол тэтгэврийн даатгал нэлээн алдагдалтай ажилладаг. Харин эсрэгээрээ тэтгэмж, ажилгүйдэл, үйлдвэрлэлийн осол, мэргэжлээс шалтгаалах өвчний даатгал бас нэлээн хэмнэлттэй ажилладаг юм байна. Тийм учраас ковидын тухай хуулиар хооронд нь гүйлгэх юм бол бас алдагдалгүй ажиллах ийм бололцоо, боломж бас байгаа юм аа гэж бодож байгаа юм. 
Г.Занданшатар: Цахимаар Бадмаанямбуугийн Бат-Эрдэнэ гишүүн асуулт асууна. Хууль санаачлагчаас асуусан. 
Б.Бат-Эрдэнэ: Баярлалаа. Надад 3 асуулт байна аа. 
Нэгдүгээрт, Монгол Улс асар их баялагтай, асар их боломжтой, нөөц боломж байгаа ийм орон шүү дээ. Зөвхөн Оюу толгойтой холбоотой асуудал ярья. 2008 оноос хойш бид нар хэл ам, хэрүүл тэмцэл хийж өнөөдөртэй золгож байгаа. Хамгийн сүүлд гэхэд хэчнээн жил Монгол Улсын сан хөмрөгт төвлөрүүлэх ёстой татвараа луу унжаад ингээд явж ирсэн Рио тинто компаниас Сайнхүүгийн Ганбаатар Сүхбаатарын талбай дээр өлсгөлөн зарлаад бидний хэдэн юмнууд очиж хэрүүл тэмцэл хийгээд ингээд Улсын Их Хурал, Засгийн газар энэ дээр шуурхай арга хэмжээ авч ажилласны үр дүнд нэг их наяд төгрөг татаж төвлөрүүлж оруулж ирээд ингээд Монголынхоо нийт хүмүүст тарааж байна шүү дээ. 
Эрдэнэт үйлдвэрийнхээ 49 хувийг улсын сан хөмрөгөөр луйврын аргаар авчихсан байсныг эргүүлээд төрийн мэдэлд аваад тэгээд энэ Эрдэнэт үйлдвэр жишээлэх юм болбол Монгол Улсынхаа бүх аж ахуйн нэгжүүд, айл өрхүүдийн 7 сарын 01 хүртэлх цахилгаан, дулаан, ус загвар, хогны мөнгийг хүртэл энэ төлбөрийг бүгдийг нь дааж байна шүү дээ. Тэгэхээр энэ ямар их боломж бололцоо байгааг бид үзэх ёстой юм аа. Энэ дээр ямар судалгаа хийв ээ. Энд та нар юу хэлэх вэ. Энэ Засгийн газар, холбогдох байгууллагууд энэ дээр ямар дүгнэлт өгдөг юм бэ? Дэлхийн бус улс орнууд болбол бид нар ингээд жижиг, дунд үйлдвэрлэл хөгжүүл гээд өчнөөн ярьж байгаа. Гэтэл энэ томоохон үйлдвэрүүд томоохон төслүүдээ дагуулсан, ханган нийлүүлэлтийн ийм жижиг, дунд үйлдвэрлэлийг хөгжүүлж ажлын байрыг нэмэгдүүлж ажиллаж байна шүү дээ. Энэ талаасаа нэг авч үзмээр ийм зүйл хэлэх гээд байгаа юм. 
Хоёрдугаарт, ерөөсөө ингээд салан баавгайн үлгэрээр энэ сангууд, эрүүл мэндийн даатгал, энэ нийгмийн ... /минут дуусав/

Г.Занданшатар: Бат-Эрдэнэ гишүүн нэмэлт 1 минут.

Б.Бат-Эрдэнэ: Тэгээд жишээлэх юм бол энэ сангуудын менежмент, энэ удирдлага, тогтолцоотой холбоотой юман дээр анхаарах хэрэгтэй байгаа юм аа. Өчнөөн олон жил луйвар булхайтай холбоотой, худал хулгайтай холбоотой ийм юмнууд яригдаж ирлээ. Энэ яагаад хариуцлага тооцдоггүй юм бэ? Би олон удаа Улсын Их Хурал дээр шаардаж байгаа. Зөвхөн нэг жишээ хэлэхэд энэ Капитал банктай холбоотой Ундармаагийн 340 хэдэн тэрбум төгрөг алдчихсан. Ингээд одоо салан баавгайн үлгэрээр ингээд хэн нэг эрх мэдэлтэй зальтай этгээдүүдэд алдчихаад, тэгээд одоо үүнийхээ араас хөөцөлддөггүй ийм яваад байх юм уу. Энэ дээр одоо ямар санаачилгатай, юу хийж байгаа юм бэ? Ийм тодорхой зүйлүүдэд хариулт өгөөч ээ. 
Дахиад хэлэхэд энэ сангууд, энэ олон яамдууд дээр, бүр бусдыг нь больё. Зөвхөн энэ нийгмийн даатгал, эрүүл мэндийн даатгалын сангийн удирдлага, менежменттэй холбоотой асуудал ярихгүй бол энэ очсон сайдуудын хамгийн сонирхолтой сэдэв бол энэ өөрийнхөө яаманд байгаа энэ сангууд руу түүнийгээ ил тод байлгадаггүй. Хууль дүрмийнх нь хүрээнд байлгадаггүй. Ийм асуудлууд байх юм аа. Энэ дээр тодорхой хариулт өгөөч ээ.
Г.Занданшатар: Аюушийн Ариунзаяа сайд цахимаар.

А.Ариунзаяа: Сайн байна уу. Бат-Эрдэнэ гишүүний асуултад хариулъя аа. 1 дүгээр асуултын хувьд бол Монгол Улсын Засгийн газрын зүгээс Ерөнхий сайдын захирамжаар ажлын хэсгүүд байгуулагдсан. Уул уурхайн яам манлайлаад байгалийн баялгийн санг байгуулах ажлыг эхлүүлж байна. Судалгааны ажлууд явагдаж байгаа. Мөн түүнчлэн зэрэгцээд хуримтлалын нэгдсэн сан байгуулах ажлууд эхэлж байна аа. Ингэснээр байгалийн баялгийг иргэдэд тэгш хүртээмжтэй хүртээхээс гадна байгалийн баялгийг илүү зөв зохистой, хөрөнгө оруулалтуудыг хийх, бүтээн байгуулалтуудыг бий болгох тал дээр ажлуудаа хийгээд хуулийн бичилт, судалгааны ажлууд маань хийгдээд явж байна аа. 
Хөдөлмөр, нийгмийн хамгааллын яамны хувьд бол нийгмийн даатгалын багц хууль маань бэлэн болсон байгаа. Ирэх долоо хоногоос бид нийгмийн хэлэлцүүлгүүдийг эхлүүлнэ. Түүний дараа Засгийн газарт өргөн бариад, Засгийн газраар хэлэлцээд, Улсын Их Хуралд өргөн барих ажлыг эхлүүлнэ ээ. Энэ нийгмийн даатгалын багц хууль нь бол өөрөө олон давхаргад тогтолцоонд шилжинэ. Суурь тогтолцоо одоогийн байгаа тогтолцоо мөн дээрээс нь хувийн нэмэлт тэтгэврийн тогтолцоо гэсэн байдлаар олон давхаргад шилжээд энэ нь бол өөрөө бас сангийн менежмент, сангийн чөлөөт үлдэгдлийн хөрөнгө оруулалтын одоо асуудлуудыг оруулж байгаа. Нийгмийн даатгалын багц хууль дотор ч гэсэн  сангийн нийгмийн даатгалын тогтолцоо, удирдлага, хяналтын механизмуудыг сайжруулаад, түүнчлэн Улсын Их Хурлын даргын чиглэл болгосны дагуу нийгмийн даатгалын үндэсний зөвлөлийн гишүүдийг нээлттэй сонгон шалгаруулах сонсгол хийх гэх мэтчилэн хуулийн заалтуудыг оруулж өгч байна аа. 
Нөгөө талаас Капитал банкны талаар бас сая та асуулаа. Капитал банкны хувьд 2010 капитал банк татан буугдсанаас хойш банкны эрх хүлээн авагчтай бол бид удаа дараагийн уулзалтуудыг хийж 33 удаагийн уулзалт хийсэн байна. 28 албан бичиг хүргүүлсэн байна. 40 цахим шуудайг хүргүүлсэн байна гэх мэтчилэн бид ажилласаар л байна. 1 асуудал болбол шүүхийн шийдвэр ердөөсөө огт гараагүй байгаа, шүүхийн процесс нь болбол хэвээрээ явагдаж байгаа учраас энд тодорхой хэмжээний хүндрэл ... /минут дуусав/

Г.Занданшатар: Мөнхөөгийн Оюунчимэг Байнгын хорооны дарга нэмж хариулъя.

М.Оюунчимэг: Бат-Эрдэнэ гишүүн жоохон зөрүүтэй хэлчихлээ. Энэ хүмүүс өлсгөлөн зарласнаар ийм юм шийдэгдсэн биш. Монгол Улсын Ерөнхий сайдаар ажиллаж байсан Хүрэлсүх Ерөнхий сайдын үед энэ Рио тинтогийнхантай уулзаад Эрдэнэт үйлдвэртэй холбоотой асуудлууд дээр Монгол хүмүүс, Монголын ард түмэн өөрсдийнхөө баялагт эзэн байх ёстой. Тийм учраас бид авах ёстой юмаа авч хуулийн дагуу асуудлыг шийднэ ээ гэж. Энэ асуудлыг ингэж цэгцэлсний үр дүнд харин бид нар өнөөдөр энэ баялгийнхаа сангаас иргэддээ цар тахлын амаргүй үед энэ урамшуулал, мөнгө төгрөг хүртээх боломжийг нээж өгсөн байгаа гэдгийг би бас онцлоод хэлчихье ээ гэж бодож байна. 
Тэгээд одоо бид нар тэр Капитал банктай холбоотой асуудал дээр ямар ч байсан Монголбанкны зүгээс л нөгөө тусгай ажлын хэсэг гараад энэ бол нэлээн сайн ажиллаж байгаа юм байна лээ. Тодорхой хэмжээгээр. Харин сая Ариунзаяа сайдын хэлдгээр шүүх дээр энэ асуудлуудаа шүүхийн шийдвэр бол одоогоор гараагүй байгаа. Тэгээд Нийгмийн бодлогын байнгын хороо энэ 5 сард нийгмийн даатгалын үндэсний зөвлөлийн тайлан сонсоно. Энэ тайлан дээр энэ Капитал банктай холбоотой асуудлуудыг эцэслэн шийдэж оруулж ирэх энэ чиглэл үүргийг бас өгчхөөд хяналт тавиад ажиллаж байгаа гэдгийг хэлчихье. 
Ер нь бол 2020 оны байдлаас аваад үзэхэд энэ нийгмийн даатгалын шимтгэлээс харахад ажил олгогчийн шимтгэл нь өөрөө 51 хувь буюу 753 тэрбум төгрөг, даатгуулагчийн шимтгэл нь 663 тэрбум төгрөг, харин чөлөөт үлдэгдэл гээд 60-аад тэрбум төгрөгийг арилжааны банкнуудад байршуулж тодорхой хэмжээний ингээд хүү бодоод аваад явж байгаа ийм зүйлүүд байгаа. Ер нь бол нийгмийн даатгалын энэ тогтолцоог эрс шинэчлэх энэ үүрэг даалгаврыг нь Улсын Их Хурлын даргын зүгээс Байнгын хороонд өгөөд бид нар Ариунзаяа сайдад энэ 5 сард Улсын Их Хурлын Нийгмийн бодлогын байнгын хороогоор хэлэлцэх асуудлын жагсаалтад нийгмийн даатгалын багц хуулийг оруулж ирж хэлэлцэх, энэ дээр нөгөө Учрал нарын гишүүдийн өргөн барьсан бас энэ хувийн тэтгэврийн тогтолцоог бүрдүүлэх асуудлыг хамтатган хэлэлцэх асуудлаар ингээд жагсаалтад ороод явж байгаа гэдгийг бас хэлье ээ гэж бодож байна. 
Г.Занданшатар: Ганзоригийн Тэмүүлэн гишүүн асуулт асууна.

Г.Тэмүүлэн: Та бүхэнд өдрийн мэндийг хүргэе. Тэгэхээр энэ цар тахлын хувьд бол энэ зарчмын хувьд нийгмийн даатгалын шимтгэлийг бууруулах нь зарчмын хувьд зөв байх аа. Бид нарын хувьд нийгмийн даатгалын тогтолцоонд шинэчлэл хийх энэ асуудлыг бас нэлээн удаан хугацаанд ярьж байгаа. Тэгэхээр би Засгийн газрын зүгээс нэг тодорхой хэд хэдэн асуултуудыг асуух гэсэн юм. Ерөнхийдөө энэ нийгмийн даатгалынх нь тогтолцооны шинэчлэлийг, ер нь бид нар яаж харж байгаа юм бэ? Ямар стратеги тактик баримтлах юм бэ? Энэ энэ сан маань өөрөө ачааллаа даахгүй, эргээд энэ эрсдэлээ үүрч чадахгүй байх хэмжээнд очих гээд байна. Тэгэхээр бид нарын хувьд эрс шинэчлэлийг энэ тогтолцоон дээр бол хийх зайлшгүй шаардлагатай байна. Тэтгэвэр авагч нарын тоо сүүлийн жилүүдэд эрс хэмжээгээр нэмэгдэж байгаа. Нөгөө талдаа болбол ажилтай хүмүүсийн тоо буурч байна. Иргэдийн насжилт уртсаж байна. Хүн амын бараг 10 орчим хувь нь бараг 55-аас дээш насны тэтгэвэр авагч нар буюу ахмад настай иргэд болбол болсон байгаад байдаг. Тэтгэврийн сангийн ачаалал маань даахгүй болоод байдаг. Тэгэхээр би үүн дээр Засгийн газрын зүгээс ер нь санхүүжилт болоод энэ гарц гаргалгаа, шийдэл дээр нь ер нь ямар бодлого, стратеги тактикийг баримтлах ёстой гэж үзэж байгаа юм. Ямар шинэчлэлийг бид нар хийх ёстой юм бэ. Хэзээ ер нь хуулиа оруулж ирэх гэж төлөвлөж байна вэ? Хэзээ энэ шинэчлэлийн асуудлыг эхлүүлэх вэ? Тэгэхээр бид нарын хувьд ер нь шинэ түвшинд энэ асуудлыг авч ирж үзэж, энэ шинэчлэлийг хийхгүй бол болохгүй болчихсон ийм тогтолцоо болбол болчихсон байна аа. 
Өнөөдөр иргэдийн дунд энэ тэтгэврийн хэмжээ бага байгаагаас болоод нийгмийн даатгалын шимтгэлийг төлөх сонирхол болбол бага байгаад байдаг. Тэр дундаа залуучуудын дийлэнх олонх нь нийгмийн даатгалын шимтгэлийг төлснөөс бараг банканд мөнгөө хадгалуулсан дээр гэсэн энэ хандлага бол байгаад байгаа юм. 
Нөгөө талдаа магадгүй боломжтой мэдээлэлтэй хүмүүс нь бол тэтгэврийн нас дөхөөд ирэх үедээ бол нийгмийн даатгалын шимтгэлийг өндрөөр төлдөг. Тэгээд тэтгэврээ өндрөөр тогтоолгодог энэ гажуудал, тогтолцоо байгаад байна. Тэгэхээр энэ асуудлыг бид нар тогтолцоогоор нь харж, шинэчлэлийг зайлшгүй хийх шаардлага байна гэж хараад байгаа юм. Энэ тал дээр Засгийн газрын байр суурийг би бас сонсъё гэсэн бодолтой байна. 

Г.Занданшатар: Ариунзаяа сайд.

А.Ариунзаяа: Тэмүүлэн гишүүний асуултад хариулъя. Манай Монгол Улсад тэтгэврийн тогтолцоо өөрөө бас их бусад улс орнуудтай харьцуулах юм бол шинэд ордог байгаа. 1995 онд анх нийгмийн даатгалын хууль батлагдаж, өмнө нь улсаас цэвэр даадаг байсан бол одоо 1995 оноос хойш ажилтан, ажил олгогч өөрсдөө шимтгэлээ төлөөд өнөөдөр энэ тогтолцоо маань бүрдээд явж байгаа юм аа. Таны хэлсэнчлэн гажуудал бол үүссэн нь манай энэ хууль батлагдсанаас хойш 22 удаагийн нэмэлт, өөрчлөлтүүдийг оруулснаас бас үүдэлтэй гэж үзэж байна аа. Ийм учраас аливаа бодлого болбол өөрөө тогтвортой байх ёстой гэдэг дээр бид нар цаашдаа бас илүү анхаарч ажиллана аа гэдэгт итгэлтэй байна. 
1995 оноос тэтгэврийн шимтгэл жишээлбэл 19 хувь байсан 2008 онд эрс бууруулаад 14 хувьд хүргэсэн. Мөн түүнчлэн 22 удаагийн энэ өөрчлөлтөөр дандаа олголт тал дээрээ илүү хөнгөлөлтүүдийг бий болгосон. Өнөөдөр тэтгэвэртээ гарч байгаа хүмүүсийн 54 хувь нь л дөнгөж ердийн горимоороо гарч байгаа. 40-өөд хувь нь бараг тал нь ингээд дандаа хөнгөлөлттэй нөхцөлөөр гарч байгаа нь өөрөө энэ сангийн алдагдлыг бас бий болгоод байгаа юм аа. 
Нөгөө талдаа 2017 онд олон улсын валютын санд бид нар хөтөлбөрт нэгдэхэд тухайн үед Монгол Улс дефолтод орохгүйн тулд энэ санхүүгийн гажуудлаа засах ёстой гэсэн санхүүгийн энэ зөвлөмжүүдийг өгснөөр эргээд нийгмийн даатгалын хувь хэмжээгээ үе шаттай нэмэгдүүлье ээ гэсэн шийдвэр нь өнөөдөр ингээд 2021 оноос 19 хувьд хүрч байгаа нь 1995 оны хувьд уг нь болбол хүргээд байгаа юм. Гэхдээ нөхцөл байдал хүнд хэцүү байгаа учраас өнөөдөр энэ 2 хувийн нэмэгдлийг хойшлуулах, эс бөгөөс цуцлах асуудал яригдаж байна аа. 
Төрөөс тэтгэврийн талаар баримтлах бодлого 2015 онд батлагдсан байгаа. Улсын Их Хурлаас. Үүнд 2030 он гэхэд Монгол Улсын тэтгэврийн тогтолцоо олон давхаргад тогтолцоонд шилжсэн байна аа гэсэн бодлогыг дэвшүүлсэн байгаа. Үүнийхээ дагуу ч гэсэн бид нар нийгмийн даатгалын багц хуулиудаа бэлэн болгочихсон. Ирэх 7 ... /минут дуусав/

Г.Занданшатар: Цахимаар Цэдэвийн Сэргэлэн гишүүн.

Ц.Сэргэлэн:  Баярлалаа дарга аа. Би энэ хуулийн төслийг дэмжиж байгаа, хэлэлцэхийг дэмжиж байгаа. Тэгээд төсөл санаачлагчаас бас асуух асуулт байна. Ер нь энэ хуулийн төслийг яагаад 7 сарын 01-ний өдрөөс хэрэгжихээр төсөлдөө тусгасан юм бэ? Үүнийг 2021 оны 01 сарын 01-нээс хэрэгжихээр тусгаж болоогүй юм уу? Яагаад гэвэл энэ хүн төрөлхтнийг хамарсан цар тахлын аюултай энэ нөхцөл байдалтай бид нар нүүр тулчхаад байж байна шүү дээ. Тэгээд цар тахалтай тэмцэх, түүний хор уршгийг арилгах хуулиараа бол бид нийгмийн даатгалын шимтгэлийг 2021 оны 7 дугаар сарын 01 хүртэл хойшлуулчихсан байж байгаа. Ийм эрх зүйн орчин бол одоо бүрдсэн байж байгаа шүү дээ. Тэгэхээр хойшлуулна гэдэг чинь эргээд хэзээ нэгэн цагт төлж л таараа гэсэн үг. Тэгэхээр энэ хэн нэгэн хүний хүсэл сонирхлоос үүсээгүй гэнэтийн ийм аюул, ийм хүндрэл бэрхшээлтэй учирчхаад үүний хүндрэлийг манайхан хамгийн хүнд нуруун дээрээ үүрч яваа жижиг, дунд бизнес эрхлэгч нь иргэд, нийгмийн баялгийг бүтээгч аж ахуйн нэгжүүд маань үүрч байгаа. Тэгээд нэгэнт одоо нөхөн төлөх ёстой ийм нийгмийн даатгалыг нь нэг мөсөн төлөхгүй болгоод энэ хуулийн хэрэгжилтийг 2021 оны 7 дугаар сарын 01 биш 2021 оны 01 дүгээр сарын 01-нээс хэрэгжихээр ингээд төсөлдөө тусгаад оруулаад ирж болоогүй юм уу гэж би асуух гэсэн юм. 
Ер нь бол миний зарчмын байр суурь бол энэ хуулийг хэлэлцэх нь зүйтэй. Хэлэлцэхдээ энэ хуулийн хэрэгжих хугацааг 2021 оны 01 дүгээр сарын 01 болгож, тэр хойшлогдсон татварыг нь бас энэ дээрээ давхар хөнгөлөөд явбал нэгэнт энэ хүндрэл учраад байгаа ард иргэддээ бодитой бас дэмжлэг болох юм аа гэсэн ийм л бас саналыг давхар хэлчихье. Баярлалаа. Ингээд асуултдаа хариулт авъя. 
Г.Занданшатар: Төмөртогоогийн Энхтүвшин гишүүн. Хууль санаачлагч.

Т.Энхтүвшин: Баярлалаа. Сэргэлэн гишүүний асуултад хариулъя. 2021 оны 01 сараас 7 сар хүртэлх хугацаанд энэ аж ахуйн нэгж байгууллага, иргэд, сайн дурын даатгуулагчид маань 8,5 хувиар төлөөд явж байгаа юм аа. Тийм учраас бид нар энэ хуулийн төсөл дээрээ 7 сарын 01-нээс хойш тэтгэврийн даатгалыг ажил олгогч, ажилтан нь 8,5 хувиар одоо үргэлжлүүлээд хуульчлаад явъя аа гэдэг ийм байдлаар оруулж ирсэн.

Таны ярьж байгаа асуудал, бас зөв зүйтэй асуудал. Үнэхээр одоо юу гэдэг юм олон гишүүд маань санал гаргаад явах юм бол 2021 оны 01 сарын 01-нээс энэ хуулийг бас хэрэгжүүлээд явах ийм бололцоо боломж бас байж байгаа гэдгийг бас хэлмээр байна.
Г.Занданшатар: Жамъянхорлоогийн Сүхбаатар гишүүн, цахимаар.

Ж.Сүхбаатар: Гишүүдийнхээ мэндийг хүргэе ээ. Би энэ улсуудын яах вэ ярьж байгаа сүүлийн үеийн хэд хоногийн нөхцөл байдлыг харж байгаа юм. Тэгээд нэг зүйл ойлгогдохгүй байгаад байгаа юм. Одоо манай гишүүд бол ингээд 2 хувиар бууруулж байна аа гээд хуулийн төсөл ингээд өргөн барьчихлаа. Нөгөө талаас нь ингээд Засгийн газар талаас нь мэдээлэл яваад байх шиг байгаа юм. Энэ бол түр хойшлуулж байгаа юм аа гээд. Тэгэхээр үүний аль нь юм бэ? Түр одоо манай Улсын Их Хурлын нэр бүхий гишүүдийн санаачилсан төслөөр ингээд ерөөсөө ингээд тогтоож байгаа юм уу, бууруулчхаж байгаа юм уу. Ер нь түр арга хэмжээ юм уу. Тэр Засгийн газрын талын. Сая ч гэсэн Ариунзаяа сайдын үгэнд бас нэг тийм хойшлуулах гэсэн үг гараад байна. Тэгэхээр хойшлуулна, бууруулаад шийдлээ 2 бол тусдаа асуудал. Тэгэхээр аль нь юм бэ гэж нэгдүгээрт.
Хоёрдугаарт, энэ Нийгмийн даатгалын ерөнхий газрын удирдлага гэж ямар нөхөр байдаг юм бэ? Ер нь ажил аягүй их муутай газар юм шиг байна шүү дээ. Энэ нийгмийн даатгалын шимтгэл чинь олон нийтэд их сайн. Аж ахуйн нэгж байгууллагууд сургалт мэдээлэл, харилцаа холбоо сайтай байх ёстой шүү дээ. Энэ цаг үед чинь, нээлттэй холбоо. Тэгээд би харахад их л тийм ажил муутай газар юм шиг. Тэр удирдлагынхны барааг би Байнгын хороонд нь ордоггүй болоод хардаггүй юм уу, ямар нөхөр энэ наана чинь сууна уу, байна уу, хоёрдугаарт.

 Гуравдугаарт, тэгээд энэ Их Хурлын гишүүд маань ингээд энэ асуудлаар ингээд шимтгэл бууруулж байна. Ингээд ирэхээр иргэд, аж ахуйн нэгж, байгууллагууд ойлгож байгаа юм. Шахалт үзүүлэхээр ингээд буурчихдаг юм байна. Дараачийн удаа Улсын Их Хурлын 10, 20 гишүүн санаачлах юм бол дахиад 20 хувиар бууруулчих боломж бас байгаа юм байна аа гэж ингэж ойлгох гээд байгаа байхгүй юу. Энэ чинь ер нь хүсвэл болдог юм байна гэж. Тэгэхээр энэ эх үүсвэрийн зохицуулалтуудыг яаж байна. Түрүүн Оюунчимэг тэр санал, дүгнэлт нь хэлсэн шүү дээ. Засгийн газрын байр суурь гэж байна. 90 тэрбум, дараа жил 190 гэж байна. Энэ эх үүсвэрүүдийг хэнээс, хаанаас, юунаас гаргаж байгаа юм бэ гэдгээ тодруулж, тайлбарлаж хэлэхгүй болбол ингээд энэ чинь ингээд яваад байгаа байхгүй юу. 
Нөгөө талаас нь харах юм бол аж ахуйн нэгж байгууллагууд үнэхээр хүсэж байгаа. Бид нарт бичиг ирүүлчихсэн. Энэ сүүлийн хэдэн сарын хугацаанд бид нарт чинь одоо бүгдэд нь л тавьж байгаа. Шаардлага л даа. Гэхдээ энэ болгонд чинь эхлээд үндэслэл, тооцоо тайлбараа сайн хэлэхгүй бол ... /минут дуусав/

Г.Занданшатар: Сүхбаатар гишүүн нэмэлт 1 минут.

Ж.Сүхбаатар:  Дараагийн удаа энэ чинь ингээд юм үргэлжлээд байх нь байна шүү дээ, энэ чинь. Тэр зарим улсууд чинь сүүлийн үед ярьж байна, тэр хулгайлагдсан гэдэг юм уу, алдсан тэр мөнгөнүүдээ олж аваад тэр шимтгэлийнхээ тэр алдагдлын юм хумыг санхүүжүүлээд, эсвэл тэр нэмэхгүйгээр зохицуул аа гээд ингээд шаардаж байна. Нөгөө талаас энэ чинь зүй ёсны болчхоод байгаа байхгүй юу. Тэгэхээр нийгмийн даатгалын сангийн тэр хулгай дээрэм тонуул ямар нэгэн хэмжээгээр байна гээд байгаа байхгүй юу. Тэгээд үндэсний зөвлөл ажиллаж байна л гэж байна. Нийгмийн даатгалын удирдлага байна гэж байна. Энэ хэзээ хамгийн сүүлд шалгалт оруулсан бэ? Аудит хийгдчихсэн юм бэ. Ямар хэмжээний зөрчил гарсан бэ? Үнэхээр ажил нь сайн явж байгаа. Зөрчилтэй, зөрчил байдаггүй ийм газар уу. Үүнийгээ бас хэлэх ёстой шүү дээ. Энэ чинь битүү нэг тийм юм яваад байна шүү дээ. Нийгмийн даатгалын санд хүн итгэх ёстой байхгүй юу. Итгэхгүй бол тэр хулгайлагддаг юм уу  алддаг газар хэн тэр аж ахуйн нэгж, байгууллагууд юмаа төлье гэх юм бэ. Болиулаад аль л гэж хэлнэ шүү дээ. Тэгэхээр эд нар дээр их сайн мэдээлэл, тооцоо судалгаа тайлбарууд хэрэгтэй байхгүй юу. Дутаад байгаа юм, дутаад байгаа юм. Тэгээд нийгмийн даатгалын байгууллага ажлаа хийхгүй байгаа шүү. Тэр сурталчилгаа, тайлбарыг нь таниулах ажлаа ... /минут дуусав/

 Г.Занданшатар: Ажлын хэсэг, Нийгмийн даатгалын ерөнхий газрын дарга Дондовын Зоригт.

Д.Зоригт:  Сайн байцгаана уу. Сүхбаатар гишүүний асуултад хариулъя аа. Нийгмийн даатгалын ерөнхий газрын хувьд бол сая бас манай сайд хэлсэн. Өнгөрсөн оны хугацаанд гэхэд нийтдээ ажил олгогчийн даатгуулагчид бол 718 тэрбум төгрөгийн хөнгөлөлт, чөлөөлөлтийг эдлүүлсэн. Тэгээд энэ бол үндсэндээ бас дундаж цалингаас аваад үзэх юм болбол сард 1 хүний амьдрал дээр бол бас нэг 100 орчим мянган төгрөгийн бодитой дэмжлэг болж ингэж очсон байгаа. Тэгэхээр таны хэлснээр бас сургалт сурталчилгааг бид нар улам эрчимжүүлж ажиллая аа. 
Ер нь бол бид нар тогтмол ажил олгогч байгууллагуудтай энэ цар тахлын үед бол бас онлайн байдлаар бусад байгууллагуудтай хамтарч нэлээн олон онлайн сургалтуудыг тогтмол хийж байгаа.

Г.Занданшатар: Аюушийн Ариунзаяа сайд
А.Ариунзаяа: Сүхбаатар гишүүний асуултад хариулъя аа. 2 хувийн нэмэгдлийн хувьд бид 2017 онд Улсын Их Хурлаар батлагдсан хуулийн дагуу үе шаттай шимтгэлийг нэмэгдүүлснээр 2020 оны 01 сарын 01-нээс хэрэгжих ёстой байсан хууль маань 2021 оны 01 сарын 01-нээс хэрэгжихээр 1 жилээр хойшлуулагдаж хуулийн хүчин төгөлдөр байдлын улмаас бол 2021 оны 01 сарын 01-нээс хэрэгжээд явж байгаа. 
Үүнд ковид цар тахлын үед 2020 оны 4 сараас авахуулаад бид тодорхой шимтгэлийн 4-10 сарын хооронд бол бүрэн чөлөөлөлт, 10-12 сард зөвхөн 5 хувиар төлсөн болбол 01 сарын 01-нээс эхлээд төрийн байгууллагууд бол ердийн журмаараа төлөөд харин хувийн хэвшлийн байгууллагууд 7 сарын 01-нээс энэ нэмэгдэл үйлчилнэ ээ гэсэн хуулийн хэрэгжилт явж байгаа. Гишүүдийн хувьд бол энэ 1 хувийн буюу ажилтан, ажил олгогч 1, 1 нийтдээ 2 хувийн шимтгэлийг бол нэмэгдлийг бүр мөсөн цуцалъя аа гэсэн хуулийн төслийг өнөөдөр өргөн барьсан. Хэлэлцэх эсэх нь шийдвэрлэгдэх гээд явж байна. 
Түрүүн миний хэлсэн бол бид одоо Ажил олгогч эздийн холбоо, Үйлдвэрчний эвлэлтэй гурван талт зөвшлөөрөө бас хэлэлцээд тухайн үедээ оны эхэнд бид энэ үүнийгээ одоо хойшлуулах нь зүйтэй юм аа гэсэн нэгдсэн байр суурьтай байсан. Ковидын хуулиар үнэхээрийн нөхцөл байдал хүнд хэцүү байгаа учраас энэ одоо шимтгэлийн хувь хэмжээг нь бууруулсан нь зүйтэй юм биш үү гэж Улсын Их Хурлын гишүүд бүрэн эрхийнхээ дагуу энэ хуулийг өргөн барьж байна аа гэж ойлгож байгаа. 
Цаашлаад бид нар зөвхөн энэ хувь шимтгэл дээрээ биш, харин ер нь тогтолцоон дээрээ илүү төвлөрч ажиллах ёстой юм байна аа гэдэг дээр илүү төвлөрч, нийгмийн даатгалын багц хуулиа бэлэн болгоод байна аа. Ингээд ирэх 7  хоногоос нийгмийн хэлэлцүүлгүүдийг эхлүүлээд, Засгийн газартаа оруулаад, Улсын Их Хуралдаа танилцуулаад явна аа гэдгийг хэлье ээ. Баярлалаа. 
Г.Занданшатар: Одоо эрхэм гишүүн Содномын Чинзориг.

С.Чинзориг: Хуулийн төслийг хэлэлцэх эсэхийг нь зарчмын хувьд дэмжиж байгаа юм аа. Ер нь энэ цар тахлын дэгдэлтийн үед аж ахуйн нэгж байгууллагуудад болоод ажилчдыг орлоготой болгох, ажлын байрыг нь хадгалахад бас багагүй хувь нэмэр оруулж байгаа сан маань энэ сайн, муу хэлэгдэж явж байгаа нийгмийн даатгалын сан гэж бол үзэж байгаа. Өнгөрсөн жил 4 дүгээр сарын 01-нээс эхлээд Хүрэлсүхийн Засгийн засгийн газар нийгмийн даатгалын шимтгэлийг 6 сарын хугацаатай 100 хувийн чөлөөлөлтийг аж ахуйн нэгж байгууллагууд, иргэддээ үзүүлсэн. 690 орчим тэрбум төгрөгийн хөнгөлөлт чөлөөлөлт болбол очсон байдаг. 10 сарын 01-нээс тэтгэврийн шимтгэлийг 3,5 хувиар,  энэ оны 01 дүгээр сарын 01-нээс тэтгэврийн шимтгэлийг 2 хувиар бас бууруулсан. Нийтдээ 40 орчим тэрбум төгрөгийн хөнгөлөлт, чөлөөлөлт бол очсон байгаа. Өнгөрсөн жил Хүрэлсүхийн Засгийн газрын үед нийгмийн даатгалын шимтгэл төлж байгаа хувийн хэвшлийн аж ахуйн нэгж байгууллагуудын ажилтнуудыг бас ажлын байранд нь хадгалах, орлогыг нэмэгдүүлэх хүрээнд 200 мянган төгрөгийн дэмжлэгийг бас нийгмийн даатгалын сангаас бол үзүүлсэн.
 Тэгэхээр энэ хүндрэлтэй байгаа цар тахлын дэгдэлтийн үед ажил олгогчдыг болоод ажилчдыг дэмжиж байгаа томоохон хувь нэмрээ оруулж байгаа сан бол нийгмийн даатгал сан гэж болбол үзэж байна. Цаашдаа бидэнд бас энэ санг боловсронгуй болгох, хууль, эрх зүйн орчныг нь сайжруулах, менежментийг нь боловсруулах асуудлууд бол бий. Гэхдээ гээндээ ч бий, гоондоо ч бий гэдэг гэдэг шиг улс төрчдийн мэргэжлийн бус улс төрийн шийдвэрүүдээс энэ нийгмийн даатгал сан бас алдагдалд орох ийм асуудлууд бол байгаа юм. Тухайлбал Ардчилсан нам засаг барьж байхдаа 1990-1995 онд огт ерөөсөө ажил хийгээгүй хүмүүсийг улсад ажилласан болгоод нийгмийн даатгалд шимтгэл төлсөн жилээр ингээд тооцчихсон шүү дээ. Үүнээс чинь шалтгаалаад нийгмийн даатгал сан дээр гэхэд л зөвхөн 700 тэрбум төгрөгийн алдагдал ирчхээд байгаа юм. Ийм бас улс төрчдийн бас ийм улс төржсөн шийдвэрээс болж энэ сан бас нэлээн бас хүндэрч байгаа гэдгийг бас хаана хаанаа бас ойлгох ёстой байх аа. 
Цаашдаа энэ хуулийг хэлэлцээд явахдаа төсвийн тухай хуультай яаж бас ... /минут дуусав/

Г.Занданшатар: Чинзориг гишүүн 1 минут, нэмэлт.

С.Чинзориг: Цаашдаа энэ хуулийг хэлэлцэх эсэхийг нь шийдчихвэл ер нь бол цаашдаа төсвийн тухай хуультай яаж зөрчилгүйгээр асуудлыг шийдэх вэ гэдэг асуудлыг бас ярих шаардлага, хэрэгцээ гарах болов уу гэсэн ийм бодолтой байна гэдгээ хэлье. Ер нь цаашдаа энэ нийгмийн даатгал сангийн хууль, эрх зүйн орчинг боловсруулахдаа улс төржихгүйгээр, улс төржсөн шийдвэрүүдээ гаргахгүйгээр мэргэжлийн үүднээс мэргэжлийн чиг баримжаатай хандаж, тооцоо судалгаатай хандаж, энэ хуулийн эрх зүйн шинэчлэлтийг хийхгүй бол нуухыг нь авах гээд нүдийг нь сохлов гэдэг шиг юм болгочих вий гэж би бол нэлээн тийм бас энэ салбарт ажиллаж байсан хүний хувьд нэлээн болгоомжтой ханд ханддаг юм аа. Ингээд энэ хуулийг хэлэлцэх эсэхийг нь дэмжиж байгаагаа илэрхийлж байна. 
Г.Занданшатар: Эрхэм гишүүн Хүрэлбаатарын Булгантуяа. Цахимаар.

Х.Булгантуяа: Зарчмын хувьд энэ асуудлыг хэлэлцэхийг дэмжиж байгаа юм аа. Түрүүн 23 удаагийн өөрчлөлтийг бас ярилаа. Тэгэхдээ хүмүүс өчигдөр би бас клаб хаус дээр нийгмийн даатгалын шимтгэлийн асуудлаар энэ тэтгэврийн реформын асуудлаар Ариунзаяа сайд, Учрал гишүүн оролцоод бараг 400 гаруй хүмүүс оролцоод клаб хаус дээр хэлэлцүүлэг хийсэн. Тэгээд хүмүүс үнэнийг хэлэхэд бол яах вэ нийгмийн даатгалын шимтгэлээ төллөө. Гэтэл нийгмийн даатгалын үндэсний зөвлөл гэж нэг хаалттай байгууллага байдаг аа. Хэн байдаг, юу байдаг, ямар шийдвэр гаргасан нь бүү мэдээ. Тэгээд гаргаж байгаа шийдвэр нь ийм хариуцлагагүй байна. Нийгмийн даатгалын шимтгэл төлөгч бид нарын мөнгийг системийн бус эрсдэлтэй банканд өнөөдөр байршуулаад ийм ихээр алдчихаад ингээд явж байна. Нийгмийн даатгалын ерөнхий газар бас түрүүн Сүхбаатар гишүүн бас хэллээ. Ажил муутай байна аа. Хамрагдалт, жишээлбэл энэ өндөр настны нийгмийн даатгал, малчин малчид, хувиараа хөдөлмөр эрхлэгчдийн дөнгөж 23,4 хувь нь хамрагддаг. Хамрагдуулъя гэж араас нь яг үнэнийг хэлэхэд ерөөсөө бараг хөөцөлдөж явдаггүй. Татвар бол бас араас нь нэлээн хөөцөлддөг. Нийгмийн даатгал бол баахан хянадаг шалгадаг, нийгмийн даатгалын байцаагч нар ихтэй. Түүнээс биш хамрагдуулахын төлөө ерөөсөө сайн явдаггүй ээ.
 Тэгээд ямар давуу тал үүсэж байгаа юм бэ? Нийгмийн даатгалыг нь төлж байгаа хүмүүст гэдэг нь ерөөсөө тодорхойгүй. Дөнгөж хорин хэдтэй залуу ажилд ороод тэтгэвэрт гартлаа нийгмийн даатгалын шимтгэл төлөөд тэтгэвэрт гарсныхаа дараа өнөөдрийн тэтгэвэр авч байгаа хүмүүс шиг амьдарна аа гэвэл үнэхээр хэцүү харагдаад байна аа. Тэгээд энэ нийгмийн даатгал төлөөд ямар үр шим хүртэх юм гэдгээ энэ баялгийн сан ч гэдэг юм уу бусад юмнуудтайгаа 1996 оноос хойш өнөөдрийг болтол уясан барьсан юм ерөөсөө байхгүй байсан. Тэгэхээр иргэдийн зүгээс бухимдаад байгаа юм аа. 
Тэгээд ер нь цаашид ялангуяа энэ баялгийн сантайгаа уяад ямархуу өөрчлөлт шинэчлэлт орох юм бэ? Энэ 2021 оныг зөвхөн дуустал байх юм уу, 2022 оноос яах юм бэ. Төсвийн хүрээ орж ирж байгаа үүнтэйгээ яаж уяж байгаа вэ гэж асуух гэсэн юм. Ариунзаяа сайдаас.

Г.Занданшатар: Ариунзаяа сайд асуултад хариулъя.

А.Ариунзаяа: Булгантуяа гишүүний асуултад хариулъя. Өчигдөр хэлэлцүүлэгт оролцсон. Тэгээд реформын бодлогуудаа танилцуулсан. Олон давхаргад тогтолцоонд шилжин хуримтлалын нэгдсэн сан, байгалийн баялгийн сан болбол тусдаа ажлын хэсгүүд бас ажиллаад энэ тэтгэврийн тогтолцоондоо байгалийн баялгаас үр шим хүртээх, эргүүлээд нийгмийн даатгалын сангийн чөлөөт үлдэгдлийн санхүүжилт, хөрөнгө оруулалтын өгөөжүүдийг илүү сайжруулах тал дээр болбол бид нэгдүгээрт анхаарах ёстой. 
Нөгөө талдаа хөрөнгийн зах зээлээ ч гэсэн бид нар өнөөдөр илүү сайн хөгжүүлж байж энэ илүү үр өгөөжтэй хөрөнгө оруулалтуудыг хийх боломжтой гэдгийг бас хэлсэн байгаа. Нийгмийн даатгалын тухай хуулиар нийгмийн даатгалын чөлөөт сангийн үлдэгдлийг хөрөнгө оруулалтаар арвижуулах гуравхан хэлбэр байдаг. Нэг нь бол арилжааны банкнуудад байршуулах засгийн үнэт цаас. Одоо бонд худалдаж авах гэсэн ийм гурван төрлийн хөрөнгө оруулалтуудын боломжууд байдаг аа. Тэгээд Монгол Улсад бол яалт ч үгүй өнөөдрийн нөхцөл байдлаар арилжааны банкнуудад байршуулах нь өөрөө хүүгийн өгөөжөөрөө илүү найдвартай, илүү ийм үр өгөөжтэй л хөрөнгө оруулалтын хэлбэр байгаа учраас өдий хүртэл нэг нэгхэн удаа үнэт цаас худалдаж авч байсан бусад үедээ болбол бид арилжааны банкнуудад байршуулаад өгөөж тооцсон байгаа. Түүхийг аваад үзэх юм бол 630-аад тэрбум төгрөгийн орлого зөвхөн хүүгийн орлогыг болбол бид бас тооцсон байдаг. 
Капитал банкны хувьд бол мэдээж бид нар анх Капитал банканд байршуулж байх үедээ энэ бас найдвартай банкнуудын тоонд орж байсан. Анх 2007 онд Капитал банканд байршуулж ирсэн байгаа юм аа. Ттэгээд яах вэ үнэхээрийн л хүнд нөхцөл байдал эрсдэл үүссэн нь бол 2019 он байгаад байгаа юм аа. Тэгээд одоо бол Капитал банктай холбоотой шүүхийн процесс явагдаж байгаа учраас бид бас бүгдээрээ л энэ олон нийтийн өмчийг эргүүлэн авах тал дээр хичээнгүйлэн ажиллаж байгаа. Нөгөө талдаа  ... /минут дуусав/

Г.Занданшатар: Ариунзаяа сайд нэмэлт минут. Нийгмийн даатгалын үндэсний зөвлөлийн асуудлаар.

А.Ариунзаяа: Төсвийн хүрээний мэдэгдлийн талаар бас асуулаа. Бид 2022 ондоо бол мэдээж хууль маань батлагдаад тодорхой шилжилтийн цаг үе хэрэгтэй учраас хуулийн хэрэгжилт нь 2023 оноос хэрэгжинэ ээ гэж хуулиа боловсруулаад байна. 2022 оны хувьд бол бид эхний ээлжиндээ нийгмийн, одоо тэтгэврийн зөрүүг арилгана аа гэж төсвөө оруулсан байгаа. Мөн түүнчлэн инфляцын түвшинтэй уялдуулан 8 хувиар тэтгэврийн хэмжээг нэмэгдүүлнэ ээ гэсэн төсөөллөөр боловсруулж оруулсан байгаа. 
Нийгмийн даатгалын үндэсний зөвлөлийн хяналт шинжилгээ, дээрээс нь үйл ажиллагаатай холбоотой зохицуулалтуудыг энэ нийгмийн даатгалын багц хуульдаа шинээр оруулж өгсөн учраас үүн дээр бас хэлэлцүүлгийн явцад илүү сайжруулаад, саналуудыг нь аваад оруулах болно оо гэдгийг хэлье. Баярлалаа. 
Г.Занданшатар: Эрхэм гишүүн Норовын Алтанхуяг асуулт асууя. 

Н.Алтанхуяг: Надад 3 асуулт байна. Хэн тэр Ариунзаяа сайд тодорхой хэлээрэй. 
Нэгдүгээрт, би энэ 2 хувиар бууруулж байгаа юм биш шүү дээ. 2018 онд 2 хувиар нэмчихсэн юм. 2019 онд 1 хувиар нэмчихсэн юм. 2020 оноос эхлээд дахиад 2 хувиар гэдэг чинь ингээд нийтдээ 5 хувиар нэмэгдүүлэх гээд явж байсан чинь ковид гараад сүүлийн 2 хувийг нь бол аргацаагаад жаахан хойшлуулаад явж байсныгаа одоо энэ 2 хувийг ер нь нэмэгдүүлэхгүй байх нь зүйтэй гэдэг агуулгаар Энхтүвшин нарын гишүүдийн энэ төсөл орж ирж байна гэж би ойлгож байгаа. Энэ би үнэн ойлгоод байна уу, буруу ойлгоод байна уу надад үүнийг нэг хэлээд өг. Та нарыг нь бууруулна гэдэг үг хэрэглэхгүй, 2 хувиар цааш нь нэмэгдүүлэхгүй ээ, 5 хувиар нэмэгдүүлье гээд явж байснаа 3 хувийг нь бол нэмчихсэн. Энэ чинь бол энэ ажил хийж байгаа, аж ахуй эрхэлж байгаа хүмүүсийн аль алинд нь том хүндрэл болчихсон байхгүй юу. Тэгээд дахиад одоо сайхан байх юм байна аа гээд 2 хувь нэмье гэсэн чинь ковид гарсан шүү. Үүнийг тайлбарлаад өг. 
Хоёрдугаарт, тэр шүүхийн шийдвэр хамаагүй ээ. Та нар энэ арилжааны банкнуудад хэчнээн хэмжээний төгрөг өгөөд алдчихаад байгаа юм бэ. Авлага гэсэн үг, үндсэн мөнгө чинь хэд вэ, авах ёстой хүү чинь хэд вэ, торгууль алданги гээд. Ингээд нийтдээ ерэн хэдэн тэрбум төгрөг одоо тэр янз бүрийн амьтдад тарааж өгчхөөд буцааж авч чадахгүй байгаа түүнийхээ тоог хэл. 
Гуравдугаарт, 01 сарын 01-нээс эхлээд үйлчлэхэд болохгүй юм байхгүй шүү дээ. 7 сарын 01 гээд л манай гишүүд оруулж ирсэн байна лээ. Яах вэ, үүнийг хэдүүлээ ярьж байгаад 01 сарын 01 болгочихъё оо. Тэгээд л энэ тооцоог нь гүйлгээд л хийчихнэ биз дээ. Тэр ямар ч төвөггүй. 
Би ийм гурван асуулттай шүү, надад яг тийм үгүй. Буруу зөрүү юм байвал засаж залруулаад хариулаад өгөөрэй. Би ер нь нэг юм хэлье, цааш нь. Үүний мөнгө нь шалихгүй шүү дээ. Одоо 2 хувиар ... /минут дуусав/

Г.Занданшатар: Алтанхуяг гишүүн нэмэлт 1 минут

Н.Алтанхуяг: Ариунзаяа сайд түрүүн их зөв үг хэлээд гэнэ лээ. Одоо энэ аж ахуйн нэгж, иргэдийг татвараар дарамталж унагаадаг биш өөрсдөө тэр нэг завхарсан тогтолцоогоо өөрчлөх, шинэчлэх тал дээр ажиллая гээд тэгж байна. Тэр их зөв. Яавал энэ зөв, яавал боловсронгуй байх юм. Ер нь нийгмийн даатгалын байгууллага гэж ер нь байх юм уу, байхгүй юм уу. Татвартаа аваачиж ингэж ойрхон байлгах юм уу, яах юм уу. Тооцооллын систем. Тэгээд орчин үед чинь ингээд бүх юм энэ электрон хууль руу шилжчихсэн байхад чинь ийм их олон хүн ажиллуулж ингэж энэ татвар төлөгчдийн мөнгийг үрж байх хэрэг байна уу, үгүй юу гээд. Ингээд бид нар түүн дээр ер нь ярих юм их юм байгаа юм аа. Тэгээд та бүхэнд үүнийгээ анхаараач ээ. 
Би бол Капитал банкнаас 200, 300 гаруй тэрбум төгрөгийн авлага байгаа л гэж харж байгаа. Тэгэхээр энэ 2021 онд 100-аад тэрбум төгрөгийн 2 хувийн нэмэгдлийг больсноос болоод 100 тэрбум энэ онд, дараа ... /минут дуусав/

Г.Занданшатар: Аюушийн Ариунзаяа сайд цахимаар хариулъя. 
А.Ариунзаяа: Алтанхуяг гишүүний асуултад хариулъя. 2017 онд таны сая хэлсэнчлэн 5 хувиар үе шаттай нэмэгдүүлэх шийдвэр гарсан байгаа. Тухайн үед Монгол Улс дефолд зарлах эрсдэлд учирсан байсан учраас олон улсын валютын сангийн хөтөлбөрт ороход Монгол Улсын энэ санхүүгийн эрсдэлүүд нь юу байгаа юм бэ гэдэг дээр олон улсын шинжээчид ажиллаад энэ тэтгэврийн сан дээр чинь болоод нийгмийн даатгалын сангийн алдагдал чинь их өндөр байна. Цаашлаад энэ бодлогоо засахгүй бол ер нь 2030 он гэхэд дотоодын нийт бүтээгдэхүүний 8 хувьд алдагдал нь хүрэх юм байна аа. Энэ сан чинь дампуурах юм байна аа гэдэг зөвлөмжийг өгөөд 8 хувиар нэмэгдүүлж 2020 оны 01 сарын 01 гэхэд 1995 оныхоо түвшинд хүргэх буюу тэтгэврийн шимтгэл нь 19 хувьд хүрнэ ээ гэсэн шийдвэрийг гаргасан. 
Таны сая хэлсэнчлэн 2020 оны 01 сарын 01-нээс хэрэгжих ёстой байсан 2 хувийн нэмэгдэл нь 2021 оны 01 сарын 01 хүртэл хойшлогдсон байгаа. Ковидын улмаас тодорхой бүх аж ахуйн нэгжүүдэд чөлөөлөлт олгож, 7 сарын 01-нээс хувийн аж ахуйн нэгж, байгууллагуудад үйлчлэх хугацаа эхэлж байгаа аа. Харин 2021 оны 01 сарын 01-нээс төсвийн байгууллага буюу төрийн албан хаагчид дээр болбол энэ а нэмэгдэл маань үйлчлээд явж байгаа юм аа. Тэгэхээр энэ байгууллагуудын хувьд бол 2 хувийг бууруулах гэдэг агуулгаар яригдаж байна. Харин 7 сарын 01-нээс хэрэгжих хүмүүстэй бол бүр цуцлах гэсэн агуулга яригдаж байна аа гэж ойлгож болно оо. Тэгэхээр 01 сарын 01-нээс хэрэв зээ хуулийн хэрэгжилтийг батална аа гэх юм бол 189 тэрбум төгрөгийн орлого энэ жилийн хувьд төсвийн ачаалал болж нэмэгдэж үлдэх нь байна аа гэж ойлгож болно оо.
Алдагдлын хувьд бол бид банкнаас үүссэн алдагдал зөвхөн энэ нийгмийн даатгалын байгууллагын хувьд ярихад 104 тэрбум төгрөгийн л алдагдал Капитал банктай холбоотойгоор үүссэн байгаа. Бусад төрлийн банкнуудын алдагдлыг одоогийн байдлаар ямар ч байсан албан ёсоор эдлээгүй байна аа гэж.

Г.Занданшатар: Дутуу хариулаад байна. Тоогоо хэлээч ээ гэж байна, Ариунзаяа сайд аа.  Нэмж хариулъя.

А.Ариунзаяа: Ганцэцэг, эсвэл манай Зоригт дарга яг одоо манай байршиж байгаа хөрөнгүүдийн талаар асууж байх шиг байна? Тийм ээ. Энэ дээр тодруулаад хариулаад өгчих.

Нийгмийн даатгалын ерөнхий газар Зоригт. Өнөөдөр алдагдлын хувьд бол зөвхөн Капитал банкнаас л бид нар 104 тэрбум төгрөгийн алдагдал хүлээсэн. Тэгээд өнгөрсөн 2 жилийн хугацаанд бол бас шүүхийн байгууллагаар дараалал урагшлуулах ингээд нэлээн ажлууд хийгдсэн. Өнөөдрийн байдлаар бол 1,5 тэрбум төгрөгийн авлагыг барагдуулсан. Одоо 102,6 тэрбум төгрөгийн авлагатай ийм байгаа. Нийт сангийн үлдэгдэл бол өнөөдрийн байдлаар 492 тэрбум төгрөг байгаа. Сардаа бид нар 190 орчим төгрөгийн тэтгэвэр тавьж байгаа. Одоогийн байдлаар бид нар арилжааны банкнуудад бол хадгаламж байршуулаагүй байж байгаа. Энэ ковидын үед нөхцөл байдалтай холбоотой 1 ч төгрөг байршуулаагүй байгаа. 
Нийт тэтгэвэр авагчдын 96 хувь нь Хаан, Төрийн банкнаас тэтгэврээ авдаг. Тийм учраас одоо энэ байгаа мөнгөнүүд бол ер нь Хаан, Төрийн банкны харилцах дансан дээр байршиж байгаа. 

Г.Занданшатар: Нэмэлт 1 минут. Алтанхуяг гишүүн тодруулъя. Тоогоо тодруулчих.

Н.Алтанхуяг: Энэ төрийн байгууллага одоо хүний асуултад үнэн зөв хариул л даа. Танай энэ нийгмийн даатгалын байгууллага, арилжааны банк болоод бусад газар хадгалуулсан, өсгөх гэж оролдсон мөнгөнөөсөө өнөөдрийн байдлаар авлага хэлбэрээр бүртгэгдсэн айлаас авна аа гээд бүртгэгдсэн хэчнээн тэрбум төгрөг байна? Би гурван бүрэлдэхүүн хэсэг яриад байна. Үндсэн мөнгө чинь хэд вэ? Зээл чинь хэд вэ. Тэгээд торгууль, хүү хэд вэ, нийлүүлээд нэг тоо хэл л дээ. 
Г.Занданшатар: Авлагын нийт дүнг хэлээд байгаа юм байна. Баланс дээр байгаа авлагынхаа нийт дүнг хэлж байгаа. Дондовын Зоригт.

Д.Зоригт: Өнөөдөр ажил олгогчдоос бид нар авах авлага бол өнөөдрийн энэ сарын байдлаар 256 тэрбум төгрөг байгаа. Энэ өнгөрсөн оны мөн үед бол бид нар 128 орчим тэрбум төгрөгийн авлагатай байсан болбол сүүлийн ковидын нөхцөл байдлаас үүсээд энэ авлага аж ахуйн нэгжүүдээс авах шимтгэлийн авлагын хэмжээ эрс нэмэгдсэн байгаа. 

Аж ахуйн нэгжүүдээс авах авлага энэ 256 тэрбум төгрөг. Банкнаас авах авлага нь түрүүний миний хэлсэн 102 тэрбум төгрөг байгаа.

Г.Занданшатар: Авлагаа ойлгож байна уу. Аж ахуйн нэгж, ажил олгогч нараас авч байгаа авлага биш ээ. Тэр чинь нийгмийн даатгалын шимтгэлийн авлага гээд. Тэр Капитал банк болон бусад юунд байгаа авлагын дүнг асуугаад байна шүү дээ. Баланс дээр байгаа авлагын чинь дүн асуугаад байна. Тэр нийгмийн даатгалын шимтгэлийн аж ахуйн нэгжүүдийн өртэйг асуугаагүй. Дондовын Зоригт.

Д.Зоригт: Нийтдээ зүгээр түрүүн Алтанхуяг гишүүний хэлдгээр бол төрийн байгууллагууд нийлээд Капитал банкнаас 340 орчим тэрбум төгрөгийн авлагатай юм байна лээ. Манай нийгмийн даатгалын байгууллагын хувьд 102 тэрбум төгрөгийн авлагатай байгаа. 
Эрүүл мэнд 130 орчим тэрбум төгрөгийн авлагатай байгаа. Манай хувьд бол банкнаас авах авлага нь бол 102,6 тэрбум байгаа.

Г.Занданшатар: Та нийт дүнгээр нь бодоод байна. Нөгөө эрүүл мэндийн даатгалын авлага, нийгмийн даатгалын байгууллага хоёр нийлээд хоёр зуун гучин хэд болж байгаа. 
Капиталаас өөр газраас авлагагүй байх юм байна л гэж ойлголоо. Би. 

Одоо Жадамбын Бат-Эрдэнэ гишүүн цахимаар.

Ж.Бат-Эрдэнэ: Энэ хуулийн төслийг зарчмын хувьд дэмжиж байгаа. Өнөөдөр цар тахлын үеийн хүнд нөхцөлд байж байгаа аж ахуйн нэгжүүдийнхээ үйл ажиллагааг дэмжих гэдэг утгаараа энэ бол зайлшгүй хийх ёстой бас нэг зөв зүйтэй байх хуулийн төслүүд орж ирж байна аа. Тэгэхээр үүнийг зарчмын хувьд дэмжиж байна.

Гэхдээ нийгмийн даатгалын түрүүн Чинзориг гишүүн ч бас хэллээ. Тэмүүлэн гишүүн ч хэллээ. Ерөнхийдөө бид нар энэ нийгмийн даатгалынхаа тогтолцоог болбол сайжруулах тал байгаа явж байгаа шүү дээ. Олон улсын валютын сангийн өргөтгөсөн санхүүжилтээр бид нар орохдоо тэдний өмнө нилээн хэд хэдэн том үүргийг бол хүлээсэн. Үүнийхээ хүрээнд нийгмийн даатгалын тогтолцоог сайжруулъя, тэр тусмаа 2018 онд 2, 2019 онд 1, тэгээд 2020 онд 2 хувиар нэмэгдүүлж байж энэ тогтолцоог сайжруулна. Ингэснээр эрүүл тогтолцоог бий болгоё гэдэгтэй хэн ч маргахгүй ээ гэсэн та бүхний танилцаад байгаа дээр бол байгаа шүү дээ. Энэ дээр бид нар тухайн үед нэлээн хэлэлцүүлэг болсон. Ард түмний дунд ч бас нэлээн маргаан болж байсан. Би ч бас тухайн үед ойлголцуулаад энэ эдийн засгийн хүнд нөхцөл байдлаас гаргахын тулд эдгээр ийм арга хэмжээг авахаас өөр аргагүй юм байна аа гэдэг дээр бол бид нар аль аль талаасаа хүлээн зөвшөөрөх аж ахуйн нэгжүүд маань ч ойлгож байгаа. Гэхдээ өнөөдөр энэ нийгмийн даатгалын сан гэдэг маань буяны сан биш ээ, цааш цаашдаа энэ түрүүний тэр Чинзориг эд нарын хэлээд байдаг шиг ямар шинэчлэлүүдийг бид нар тогтмол ингэж хийж одоо жишээ нь ажил хийж байгаа ажил хийх хугацааныхаа дагуу нийгмийн даатгалын шимтгэлээ төлчхөөд, дараа нь тэтгэвэрт орчхоод тэтгэврийнхээ үед бүрэн дүүрэн боломжит амьдралаар амьдрах ийм бололцоог хангахын тулд бид нар нийгмийн даатгалынхаа шимтгэлийг, энэ нийгмийн сан маань ямар хэмжээнд явах вэ гэдэг энэ тогтолцоог нь бид нар харилцааг нь уялдуулж хөгжлийг нь авч явах ёстой шүү дээ. Энэ тогтолцоогоо зөв зүйтэй эрүүл байлгахын тулд. Тэгэхийн тулд энэ нийгмийн даатгалын тогтолцоон дээр бид нар анхаарах ёстой, маш сайн анхаарах ёстой. 
Яг одоо үүнтэй уялдуулаад түрүүн бас нэлээн хэдэн асуултууд дунд ингээд л уялдаад яваад байна. Нэлээн том тоо тодорхой тоо бол гарч ирэхгүй л байх шиг байна л даа ... /минут дуусав/

Г.Занданшатар: Жадамбын Бат-Эрдэнэ гишүүнд нэмэлт минут. 
Ж.Бат-Эрдэнэ: Өнөөдрийн хувьд нийгмийн даатгалын сангийн маань алдагдал яг хэд болчхоод байгаа вэ? Яг бүр тодорхой нэг тоо хэлээдхээч ээ, нэгдүгээрт. 
Хоёрдугаарт, олон улсын валютын сан дээр бид нар үүнийгээ оруулж ирэх хуулиа оруулж ирэхдээ ерөнхийдөө зөвшилцсөн ч байдаг юм уу, мэдэгдсэн ч байдаг юм уу, тодорхой хэмжээний ярилцаж зөвшилцсөн зүйлүүд бас байгаа юу, үгүй юу, хоёрдугаарт.

Гуравдугаарт, одоо бид нар 2021 онд 94 тэрбум төгрөг, 2022 онд бараг гэж 200-аад тэрбум төгрөгийн асуудлууд орж ирж байгаа. Нэг хармаанаасаа нөгөө хармаа руугаа бид нар төлөөд байна гэсэн үг шүү дээ. Тэгэхээр энд яг Сангийн яам болон одоо энэ төсөвтэй холбоотой, дээрээс нь 2021 онд энэ санхүүжилтийг нэг хармаанаас нөгөө хармаа руугаа авсан энэ зохицуулалтыг хийх тодотголыгоо та нар Байнгын хороон дээр ямар хэмжээнд бодож ярьсан бэ. Засгийн газар дээр ямар хэмжээнд ярьсан бэ? Төсвийн тодотгол болбол хийхээр байгаа юу? Хийхгүй боломжууд эх үүсвэрээ бол зохицуулах ийм боломж бололцоо бол та бүхэнд байна уу гэдэг ийм 3 асуултад хариулж өгөөч ээ. Баярлалаа. 
Г.Занданшатар: Аюушийн Ариунзаяа сайд.

А.Ариунзаяа: Бат-Эрдэнэ гишүүний асуултад хариулъя. Нийгмийн даатгалын сангийн яг алдагдлын талаар та сая бас асуулаа. Ер нь улсын төсвөөс татаас хэлбэрээр олгогддог 500 орчим тэрбум төгрөг тавигддаг. Энэ жилийн хувьд 499 тэрбум тавигдсан байгаа. Үүнээс болоод сангийн цэвэр алдагдал нь болбол 72,6 тэрбум төгрөг байгаа. Нөгөө талаас төрөөс нийгмийн даатгалын тогтолцоо үүсэхээс өмнө 1995 оноос өмнө тэтгэвэр тогтоолгосон иргэдийн тэтгэвэрт 231,3 тэрбум төгрөгийг улс өөрөө даагаад явдаг. Цэргийн тэтгэвэр авагчдын тэтгэвэрт олгох 173 тэрбум, зарим иргэдийн тэтгэврийг нэмэгдүүлэх хуулийг бас тухайн үедээ гаргаж байсан зохицуулалтаар 19 тэрбум, үйлдвэрлэлийн осол мэргэжлээс шалтгаалах өвчний даатгалын сангийн бас мөн 1995 оноос өмнөх тэтгэвэрт гарсан байгаа хүмүүсийн тэтгэврийг бол төрөөс даагаад явдаг байгаа. Тэгэхээр нийтдээ болбол төсвөөс татаасанд 500 орчим тэрбум, үүнээс бол сангийн цэвэр алдагдал нь 72 орчим тэрбум төгрөг байдаг юм байна аа гэж ойлгоно оо. 
Нөгөө талд сая тодотголыг асуусан байгаа. Ер нь болбол яг энэ хууль хэрэв зээ хэзээнээс хугацааг нь хэзээ гэдгээс хамаараад хэдэн төгрөгийн орлого төлөвлөснөөсөө тасрах вэ гэдэг тооцоолол нь гарна. Хэрэг зээ 7 сарын 01-нээс гэх юм бол 140 орчим тэрбум, 01 сарын 01-нээс гэх юм бол 189 тэрбум төгрөгийн орлого тасарна аа гэсэн үг. Тэгэхээр энэ бол өөрөө авлага талдаа бүртгэгдээд өнгөрсөн оны 4 сараас хойш бид нийгмийн даатгалын шимтгэлийн чөлөөлөлт урамшууллаар бол 789 тэрбум төгрөгийг бас авлагаар бүртгээд явсан байгаа. Үүн дээр нэмэгдээд 189 үү 140 үү гэсэн шийдвэр гараад энэ маань өөрөө төсвийн зохицуулалтаар бас цаг хугацаа нь төсвийн бололцоотой нь уялдаж эргэн авлагаар бүртгэгдэж төсөв дээр сууж орж ирнэ ээ гэж ... /минут дуусав/

Г.Занданшатар: Ариунзаяа сайд нэмээд хариулчхаарай. Энэ яг нийгмийн даатгалын сангийн чөлөөт үлдэгдэл ямар ямар арилжааны банканд, ямар хүүтэй байгаа юм бэ гэж тодруулж асуугаад байсан. Асуусан.  Түрүүн Алтанхуяг гишүүн ч гэсэн хэн ч гэсэн. Тэгэхээр энэ нийт үлдэгдлийн чөлөөт үлдэгдэл нь хэд байгаа юм, ямар хүүтэй байгаа юм бэ гэсэн асуултууд. Тэгээд нийт алдагдал нь яг саяных чинь нөгөө энэ шимтгэл бууруулснаас үүдээд болон цаашид гарах нийгмийн даатгалын сангийн алдагдлын хэмжээ цаашдаа.

А.Ариунзаяа: Занданшатар даргын тодруулгад хариулъя. Бид яг өнөөдрийн байдлаар арилжааны банкнуудад хадгаламж ердөөсөө байршуулаагүй байгаа гэдгийг хэлэх байна аа. Өнгөрсөн оны 4 сараас авахуулаад нийгмийн даатгалын чөлөөлөлт үзүүлээд хөнгөлөлтүүдийг үзүүлж энэ ковидын тусгай хуулиар чиглэл өгөхдөө бидэнд энэ сан хооронд мөнгөө гүйлгэх зохицуулалтыг оруулсан. Үүндээ бид нар зохицуулалтуудыг хийгээд 789 тэрбум төгрөгийг сан хооронд нь зохицуулалтуудыг хийсэн байгаа. Ингэснээрээ энэ маань өөрөө эргээд авлагаар бүртгэгдэж төсвийн нөхөн олголт болоод дараад нь цаг хугацааны хувьд хийгдэнэ ээ гэж ойлгоно оо. Одоо яг хадгаламж хэлбэрээр биш харин харилцахад бидний тэтгэвэрт тавигдаж байгаа хэлбэрээр Төрийн банк болон Хаан банканд байршиж байгаа. Түрүүн манай Зоригт дарга хэлсэн байгаа. 400 орчим тэрбум төгрөг байршиж байгаа. 
Г.Занданшатар: Одоо Дашдондогийн Ганбат гишүүн.
Д.Ганбат: Миний 3 минутыг өгчхөөрэй. Ярьж амжихгүй бол. Та бүхнийхээ амар амгаланг айлтгая аа. Манай Ардчилсан намын гишүүд улс төрийн өлсгөлөн зарлаад уржигдар ингээд буусан байгаа. Манай гишүүд эмнэлэгт эмчлүүлж байна аа. Төрийн ажил тасралтгүй байх үүднээс Одонтуяа гишүүн, би, Алтанхуяг гишүүн бид хэд ингээд чуулган дээрээ суугаад ажиллаж байна. Яах вэ, ер нь бол олонхын бүлэг, Их Хурлын дарга ингээд шуурхай бас бид нарын асуудлыг шийдэж энэ дарангуйллын эсрэг бас хууль дээдлэх энэ үйл ажиллагааг бас ойлгож ингэж яасанд талархаж байна аа. 
Өнөөдрийн энэ хуулийг бол дэмжиж байна аа. Бас овоо шүү дээ, бас энэ хэдэн 7 гишүүн бас нэг татвар буулгая барья гээд ороод ирж байгаа нь их сайн байна. Энэ дотор бас одоо 1 ч гэсэн зөв юманд, бас манай Болорчулуун гишүүний нэр явж байх шиг байна. Бас овоо доо. Ер нь энэ сан чинь дампуурчихжээ. Та хэд маань дандаа л нэг сан байгуулаад сан хоосолдог ийм болчхоод байна. Тэр сан хоосолсон хүн маань ямар нэгэн шийтгэл авдаггүй, авсан ч 40 сая төгрөгөөр торгуулдаг ийм байдалтай байна аа. Тэгээд нийгмийн даатгалын сан чинь мөнгөгүй л болчихсон юм байна шүү дээ. Тэр сайдынх нь яриад байгаагаар харахад бол. Үүнийгээ одоо яах юм бэ. Тэгээд авчхаад одоо тэр мөнгө төгрөгийг нь хэн авчихсан байдаг юм. Ажил олгогчид манай ажилчид маань төлөөд байдаг. Тэр мөнгийг нь хэн нэгэн этгээд аваад хэрэглэчихсэн байдаг. Буцаагаад өгөхдөө хүү, янз бүрийн хэн ч байсан хэн нь хэрэглээд байгаа юм, яаж хэрэглээд байгаа юм, тэрийг нь хүүтэй буцааж өгөх юм уу яах юм. Иймэрхүү маягаар их олон жил явж л явж байна аа. Ер нь тэгээд нэг эцсийн эцэст энэ байдлаар яваад байвал нэг нэг уул уурхай эсвэл төрийн алба, нэг халамж авсан нь баахан хүмүүс л үлдэх гээд байна шүү дээ. Тэр нэг Индианууд цагаан арьстнуудад газар нутгаа зараад яаж байхад тэр хамгийн настай нь хамгийн ухаантай нь хэлж байсан юм гэнэ лээ. Хамгийн сүүлийн гол горхи дуусахад, бүх нутгаа ингээд өгөөд дуусахад, тэр долларыг чинь идэж болдоггүй юм аа гэдгийг хэзээ ойлгох юм бэ гэж хэлж байсан гэсэн. Сүүлд нь л орой руу орсон. Түүн шиг энэ ажил олгогчдоо, энэ аж ахуйн нэгжүүдээ энэ өнөөдрийн ажил хийгээд цалин авч байгаа, хувийн хэвшилд ажиллаж байгаа хүмүүсээ, хамгийн сүүлийнх нь хаалгаа бариад хамгийн сүүлчийн хүн нь ажилгүй болох үед л та нар ойлгох уу. 
Энэ татвар шимтгэлээ болимоор байна аа. Ардчилсан намын үед бол 4 арвын бодлого гээд л явж байлаа. Манай Алтанхуяг дарга Ерөнхий сайд хийж л байсан. Энэ бүх татвар төлөөс чинь нэмэгдсэн шүү дээ. 8, 9 татвар нэмэгдсэн байгаа. Одоо буцаагаад тэрийгээ байдалд нь оруулах цаг болсон байна. Маш хүнд байгаа ган гачигтай байгаа, зудтай байгаа энэ малчдынхаа нийгмийн даатгалыг бас ... /минут дуусав/

Г.Занданшатар: Ганбат гишүүнд 1 минут нэмж өгье. 
Д.Ганбат: Байгалийн бэрхшээлд яасан ган гачигтай, давагдашгүй зүйлд өртсөн энэ малчдынхаа нийгмийн даатгалыг төлчхөж баймаар байна. Ер нь манай малчид бол бас арай өөр шүү дээ. Энэ өргөн уудам нутаг дэвсгэрийг эзэнтэй байлгадаг, энэ Монгол Улсад өрхөөрөө өдөр шөнөгүй ажил хийж байдаг, хөдөө хөхөрч, гадаа гандаж байдаг ийм л улсууд шүү дээ. Энэ дээр бол онцгой анхаармаар байгаа юм аа. 
Тэгээд ажил хийж байгаа улсууд маань хамгийн сүүлд ийм л байна шүү дээ. Одоо Монголчуудын эрэгтэй хүний дундаж нас бол 65 байна уу, ойролцоогоор. Тэгээд тэрийг нь уртасгаад 62 болчихсон. Энэ ажил хийж байгаа хүмүүс маань энэ нийгмийн даатгалынхаа тэтгэврийг авч чадаж байна уу, энэ дээр судалгаа байна уу. Ер нь энэ юмаа ер нь нэлээн багасгачихвал яасан юм бэ? Энэ 7 гишүүнийг оруулж ирж байгаа юмтай нь уялдуулаад. Энэ Байнгын хороо, энэ яам, тамгын газар нь хэлэлцээд ийм боломж бий юу? Энэ дээр баахан л ажил хийдэггүй, халамж нь бол арай хэтэрчихсэн. Энэ маягаараа яваад байвал ... /минут дуусав/

Г.Занданшатар: Оюунчимэг гишүүн асуултад хариулъя.
М.Оюунчимэг: Ганбат гишүүнтэй санал нэг байна. Өнөөдөр бид нар ч гэсэн халамжаас хөдөлмөр лүү шилжсэн, ийм бодлогыг онцгойлон анхаарч ажиллана гэдгээ бол хэлээд явж байгаа. Тэгээд бид нар энэ нийгмийн даатгалыг ер нь багцаар нь реформ хийх зайлшгүй шаардлага байгаа гэдэг нь харагдаж байгаа. Бас нийгмийн даатгалын үндэсний зөвлөл гэдэг нь 3 талт хэлэлцээр гээд л нэг мэргэж. Жишээлбэл үйлдвэрчний эвлэлээс гэхэд нэг 3 хүн л ингээд л ээлжлээд л ороод байдаг. Тэгээд тэнд ямар ч хяналт шалгалт байхгүйг сая тэр нийгмийн даатгалын сангийн мөнгө одоо Эрдэнээ сайд байх үед Капитал банканд байршуулаад. Тэгээд одоо өнөөдөр ямар түвшинд хүрчихсэн байгаа билээ. Одоо ч алдагдалтай ажиллаад байгаа учраас ер нь энд реформ хийх зайлшгүй шаардлага байгаа. Үндэсний зөвлөл дээр гэхэд сонгон шалгаруулалтыг Их Хурал дээр ер нь нээлттэй хийдэг байх нь зөв юм байна гэсэн байр сууриа хандаад одоо үлдсэн нэг  сонгох гишүүдийг нь бас нээлттэй сонгон шалгаруулалтаар хийх ийм санал санаачилга бас явж байгаа гэдгээ хэлчихье ээ гэж бодож байна. Тэгээд бид нар өчигдөр Засгийн газрын хуралдаанаас энэ төрийн зарим албан хаагч, тэр дундаа үйлчилгээний сувилагч, эмч, асрагч гэдэг юм уу зарим боловсролын хүмүүсийн цалинг 20 хувиар нэмэх шийдвэр гарсан байна лээ. Тэгэхээр бид нар энэ дээр хэрвээ 7 сарын 01-нээс энэ шимтгэлийг 2 хувийг тус бүрийг нь ингээд хасаад бууруулаад явчихвал яг 7 сарын 01-нээс 12 сарын 31 гээд үзэхэд 94 тэрбум төгрөг, хэрвээ 2021 оны 01 сарын 01-нээс бодоод 2022 оны 01 сар гээд бодоод үзвэл 198 тэрбум төгрөг ийм шаардлагатай байгаа юм байна лээ. 
Ковидын хуулиар 5 сайдын багц дахь санхүүжилтийг бас шаардлагатай тохиолдолд зохицуулалт хийх ийм хууль байгаа. Хэрвээ үүний хүрээнд шийднэ гэвэл бид нар дагасан тогтоол гаргаад Засгийн газарт үүрэг чиглэл өгчхөөд үүнийг бол ингээд 01 сарын 01-нээс бас шийдээд явах бололцоо бол байгаа. Харин үүнийг дан ганц бүтэн жилээр нь, ингээд 01 сарын 01-нээс гэвэл Хөдөлмөр, нийгмийн хамгааллын яам бол нуруун дээрээ ганцаараа үүрээд явах бол бололцоо үнэхээр бага байгаа юм байна лээ. 200-аад тэрбум төгрөг ингээд гаргачих. Тэгэхээр үүнийг энэ Сангийн яам өөрөө оролцоод 5 сайдын багцын хүрээнд ... /минут дуусав/

Г.Занданшатар: Дундаж наслалтыг мэдэхгүй байна уу. Хүн амын дундаж наслалт. 55 гээд байсан шүү дээ. Хүн амын дундаж наслалт 70,7, эмэгтэй хүн 76,2, эрэгтэйчүүдийн дундаж наслалт 66 настай байгаа. Эрэгтэйчүүдийн дундаж. Эрэгтэйчүүд чинь 66,7 насжилт бол жоохон уртсаад байгаа юм. Хуучин бол бүр таны хэлдгээр 60-62 байсан байх. Тэгэхээр бол ажил хийж байгаад дундаж наслалт ийм байгаа гэж. 
Одоо Хасуурын Ганхуяг гишүүн асуулт асууна. Цахимаар. Хассуурийн Ганхуяг гишүүнээр асуулт, хариулт дуусна. Санал хураалтад бэлтгээрэй.

Х.Ганхуяг: Сайн байцгаана уу. Энэ өдрийн мэндийг хүргэе ээ. Би Ариунзаяа сайдаас 2, 3 асуулт асуух гэсэн юм аа. Яг иймэрхүү байдлаар бас бид нар цаашдаа хэр удаан явах вэ. Байж байгаа гэдэг чинь нийгмийн даатгалын сан хоосорлоо гээд хүүгээ нэмдэг, хувийг нь нэмдэг, дээрээс нь хүмүүс ажиллах жилийг нь нэмдэг ийм байдалтай олон жил явж байна л даа. Тэгээд цаашдаа ер нь олон тогтолцоотой систем рүү шилжинэ ээ гээд байдаг. Яах вэ, бид нар зүгээр эхний ээлжид энэ Нийгмийн даатгалын ерөнхий газрын энэ зардал тал дээр нь жоохон анхаарч бас ажиллавал яадаг юм бэ. Би өмнө нь бас танд энэ саналыг хэлж байсан. Энэ орлого хуримтлуулах тал дээр нь Татварын ерөнхий газартайгаа хамтарч ажиллах боломж байдаггүй юм уу? Тэгэхийн бол орлого хуримтлал дээр чинь ер нь бол 1000 гаруй хүн ажиллаж байгаа шүү дээ. Орлогоо татварын газраар хуримтлуулаад нийгмийн даатгалын газар болохоор үндсэндээ бол яг асет менежмент буюу орж ирсэн сангаа хэрхэн яаж үр дүнтэй, үр өгөөжтэй байлгах талаас нь илүү ажилладаг байвал уг нь зөв юм шиг л харагдаад байгаа юм. Тэгэхгүй бол орлого хуримтлуулах тал дээр асар их хэмжээний зардал гаргадаг. Тэгээд дээрээс нь тэрийгээ орж ирснийх нь дараа ингээд тэрийгээ хүүтэй, банк янз янзын байршуулаад явчихдаг. Тэгээд энэ дээр нэг жоохон бодолцож үзээч ээ. Ер нь бол яах вэ, үүнийг ашиглаад нэг тогтолцооны шинэчлэлийн асуудлыг бас давхар бодолцооч ээ гэж нэг асуух гэсэн юм аа. 
Хоёрдугаар асуулт болохоор Капитал банк бол тухайн үедээ үйл ажиллагаа нь доголдоогүй байсан. Тийм учраас бид нар байршуулсан гэж ярьдаг. Тэгэхээр бас бид нар чинь арилжааны банкнууд дээр мөнгө төгрөг байршуулаад явж байдаг. Гэтэл дөнгөж сая бид нар тухайлбал Эрдэнэс таван толгой компани валютын миний санаж байгаагаар 6 билүү 8 хувийн хүүтэйгээр бонд гаргасан долларын бонд. Тэгэхээр тиймэрхүү төрийн өмчит компани болон төрийн бондод байршуулах, төв банкны бондод байршуулах хэлбэр лүүгээ илүү явбал яасан юм бэ? Үүнээс чинь болж ингээд алданги алдагдал үүсээд байдаг. Ер нь бол хүмүүс бол нийгмийн даатгалд итгэж чадахаа больчхоод байгаадаа л гол асуудал байгаад байгаа байхгүй юу. Ерөөсөө л татвар шиг болчихсон, мөнгө төлдөг, буцаагаад ямар ч үр өгөөж байхгүй дээ л хүмүүс их санаа зовниод байна л даа. 
Цаашдаа 20 жилийн дараа, 30 жилийн дараа ямархуу хэмжээний тэтгэвэр авах вэ? Тухайн үеийн үнэ цэнээрээ ямаршуу байх вэ гэдэг нь өөрөө асуудал ... /минут дуусав/

Г.Занданшатар: Аюушийн Ариунзаяа сайд асуултад хариулъя.

А.Ариунзаяа: Ганхуяг гишүүний асуултад хариулъя аа. Нийгмийн даатгалын багц хуулиа бид боловсруулаад дууссан. Нийгмийн хэлэлцүүлгүүдийг ирэх долоо хоногоос эхлүүлнэ. Ингээд хуулийнхаа процессуудынхаа дагуу болоод тун удахгүй Улсын Их Хуралдаа өргөн бариад явна аа. Нийгмийн даатгалын газрын үйл ажиллагааны зардал нь бол шимтгэлээсээ шимтгэлийн 2 хувьдаа багтаад бараг 1 хувьтай л байгаа. Тийм ээ, багтаад явдаг байгаа бусад улс орнуудад бол үйл ажиллагааны зардалд нь орлогынх нь 5 хувийг зарцуулна аа гэсэн одоо хуулийн зохицуулалттай байдаг аа. Манайд бол 1 хүрэхгүй хувьтай байдаг. Өнгөрсөн жилийн хувьд 27,4 тэрбум төгрөгийг энэ жилийн хувьд 27,4 тэрбум төгрөгийг үйл ажиллагааны зардалдаа төсөвлөөд явж байгаа. 
Ер нь бас таны хэлж байгаа зөв л дөө. Бид бол Нийгмийн даатгалын ерөнхий газар маань өөрөө төрийн албан хаагчид учраас төрийн албан хаагчдын зардал нь өөрөө төсвөөсөө явах ёстой. Бид нар төсвөөсөө байж байж, бас төсвийн үр ашигтай байдлыг хянахын тулд бид нар илүү бодлогуудаа ч гэсэн илүү гаргаж явдаг гэдэг агуулгаар бид нар нийгмийн даатгалын энэ шинэ хууль дээрээ үйл ажиллагааны зардал нь төсвөөс байх ёстой. Харин бусад зохицуулалтуудыг нь илүү үр ашигтай байршуулах, үр ашигтай байлгах, илүү найдвартай газар байршуулах гэх мэтчилэн асуудлуудыг оруулж байгаа. 
Нийгмийн даатгалын хуулийн дагуу 3 хэлбэрээр арвижуулах тэр боломж нь байдаг. Арилжааны банк, үнэт цаас, бонд гэсэн. Тийм ээ, тэгээд яг өнөөдрийн санхүүгийн зах зээлийг аваад үзэх юм бол хамгийн найдвартай, хамгийн үр ашигтай байгаа нь яалт ч үгүй арилжааны банкнууд байгаа учраас арилжааны банкнуудад энэ хугацааг байршуулж, нийт энэ хугацаандаа би 630 орчим тэрбум төгрөгийн хүүгийн орлогыг л дүн зөвхөн хэлэхэд олсон байна. Тэгэхээр цаашлаад бид илүү их үр өгөөжтэй газар луугаа л санхүүгийн мэргэжлийн оролцогчдыг оролцуулаад кастодиан банкнуудыг бас оролцуулаад илүү үр өгөөжтэй байх илүү хөрөнгийн зах зээлийг хөгжүүлэх тал дээр болбол хамтран ажиллах нь зүйтэй гэдэг агуулгаар нэгдүгээрт нийгмийн даатгалын багц хууль, нөгөө талдаа ... /минут дуусав/

Г.Занданшатар: Тодруулж асуугаад байгаа гол асуудал нь болохоор Татварын ерөнхий газартай хамтарч ажиллавал татвар, нийгмийн даатгалын шимтгэл хураалтын зардал чинь бууруулах ийм аргачлалыг бодож байна уу гэж асуусан шүү дээ, тийм ээ. Хоёрдугаарт нь, ер нь энэ өнгөрсөн хугацаанд нийгмийн даатгалын сан алдагдалтай болсон явдал бол зарлага тал нь тэтгэвэр нэмэгдээд байдаг, инфляцын түвшинтэйгээ уялдуулаад тэтгэврээ нэмэгдүүлээд байдаг. Гэтэл санг ерөөсөө үр ашигтай байршуулж, хөрөнгө оруулалт, сангийн удирдлага, мөнгөн хөрөнгийн удирдлага төлөвлөлт туйлын хангалтгүй. Тэгээд арилжааны банканд хамгийн сайн л гэж яриад байгаа юм. Тэгээд байршуулж байгаа нэртэй мөнгөө ч алддаг. Хүүгийн зөрүүг ч дундаас нь иддэг, уудаг юмнууд л хавтгайрснаас болж энэ сан чинь үр ашиггүй болчхоод байгаа явдлыг бол дэлхийн том том өндөр цалинтай улсуудын хувь хэмжээтэй бид нар бол харьцуулах нэг хувь байна уу, 2 хувьд татвар, нийгмийн даатгалын шимтгэл хураалтын зардал, энэ тэрийг харьцуулах арга байхгүй шүү дээ. Ийм алдагдалтай сан дээр. Энэ юмыг Хассуурийн Ганхуяг гишүүн асуугаад байгаа юм л даа. Сая бас үүнийгээ тодруулж хэлж өгөөч гэж асуусан. 
Ингээд гишүүд асуулт асууж, хариулт авч дууслаа. 
Одоо хуулийн төслийг хэлэлцэх эсэхийг дэмжих, дэмжихгүй санал хураалт явуулна. 3 хүртэл гишүүн дэмжсэн, дэмжээгүй үг хэлж болно оо. 
Үг хэлэх гишүүн байна уу. Алтанхуяг гишүүнээр тасаллаа. Цахимаар 6, нийт 6 гишүүн л хэлнэ. Дэмжсэн, дэмжээгүй 3, 3 гишүүн үг хэлнэ.

Ингээд Мөнхөөгийн Оюунчимэг гишүүн.
М.Оюунчимэг:  Цар тахлын энэ амаргүй хүнд үед аж ахуйн нэгж, иргэдээ татвараар татан унагаахгүй байх бодлогыг Улсын Их Хурал, Засгийн газрын зүгээс онцгойлон анхаарч шат дараатай арга хэмжээ бас авч байгаа. Үүний нэг нь өнөөдрийн орж ирж байгаа нийгмийн даатгалын шимтгэлийг бас 2 хувиар бууруулах асуудлыг Нийгмийн бодлогын байнгын хороо ч дэмжсэн. Харж байхад гишүүдийн олонх маань ч бас дэмжиж байна л даа. Ер нь бол энэ 2020 онд хэрэгжүүлсэн шимтгэлээс чөлөөлөх, хөнгөлөх энэ арга хэмжээнд урьдчилсан байдлаар 40-өөд мянган аж ахуйн нэгж, 571 мянган сайн дурын даатгуулагчид ингээд хамрагдсан байгаа. Нийтдээ 713 тэрбум төгрөгийн хөнгөлөлтийг бид бол олгосон. Үүнээс гадна энэ 2021 оны 01 сарын 01-нээс 7 сарын 01 хүртэл аж ахуйн нэгжүүдийн ажил олгогчдоос энэ 8,5 хувиар буюу шимтгэлийг ингэж бас бууруулж авснаараа бас 198 тэрбум төгрөгийн хөнгөлөлт эдлэх ийм бололцоог бас бүрдүүлж өгсөн байгаа. Энэ дотор бас 45 тэрбум төгрөгийн хөнгөлөлтийг сайн дурын даатгуулагчид эдлэх ийм шат дараатай хөнгөлөлтийг бас авч байгаа гэдгийг би дуулгачихъя аа гэж бодож байна. 
Одоо ингээд энэ 2 хувиар хэрвээ бууруулсан тохиолдолд бид 2021 оны 01 сарын 01-нээс хэрвээ тооцвол 94 тэрбум төгрөг, бүтэн жилээрээ тооцвол 190-ээд тэрбум төгрөг төсөвт нэн шаардлагатай болно оо. Тийм учраас үүнийг бас зохицуулалтуудыг хийх, магадгүй төсөвт тодотгол хийх, бүр тодотгол яг хийх шаардлагагүй гэж үзвэл энэ ковидын цар тахлын хуулийн хүрээнд бид бас тогтоол гаргаад энэ төсвийн хүрээнд зохицуулалт хийх ийм зайлшгүй шаардлага гарч ирж байгаа юм. Өөрөөр хэлбэл дахиад л тодорхой хэмжээний нэлээд их хөрөнгө мөнгөний асуудал яригдана аа. Тэгэхээр үүнийг Улсын Их Хурал, Засгийн газар яриад бас шийдэх хэрэгтэй байгаа. Үүнийг шийднэ ээ гэж бас бодож байгаа учраас үүнийг эрхэм гишүүддээ, энэ Энхтүвшин нарын гишүүдийн оруулж ирсэн энэ хуулийн төслийг дэмжиж өгөхийг бас хүсэж байна. Үүнээс гадна сая бол бүх гишүүд ярилаа. Энэ нийгмийн даатгалын тогтолцоог реформ хийж, эрс шинэчлэх зайлшгүй шаардлага бол байгаа. Одоо тэтгэвэр тогтоолгохдоо өөрөө сонгодог эрхтэй байх, давхар байх, хувийн тэтгэврийн тогтоолгох системийг нь бүрдүүлэх, нийгмийн даатгалын үндэсний зөвлөл гэдгийг зөвлөл шиг болгох түрүүн бас энэ Алтанхуяг гишүүн хэлээд байна. Ийм байгууллага ер нь байх хэрэг байна уу, үгүй байна уу гээд. Байх хэрэгтэй гэвэл бид яг жинхэнэ утгаар нь ажиллуулдаг, тэнд яг энд манаач нь болоод сууж байдаг тийм хүмүүсийг сонгон шалгаруулж оруулах гээд энэ нийгмийн даатгалын шинэчлэл дээр бол эрс реформ хийх шаардлагатай байгаа. 
Тэгээд 5 сард Нийгмийн бодлогын байнгын хорооны хэлэлцэх асуудлын хүрээнд бол бас орсон байгаа учраас би Ариунзаяа сайдыг, Хөдөлмөр, нийгмийн хамгааллын яамныхан, энэ хуулиа, Засгийн газраараа ойрын үед яаралтай хэлэлцүүлээд 5 сардаа багтаагаад оруулж ирэх бас чиглэлийг өгч байна аа. Цаг хугацаа алдахгүй энэ асуудлыг шийдэх хэрэгтэй байна аа гэдгийг бас хэлье ээ гэж бодож байна. Ингээд дэмжиж байгаа гишүүддээ баярлалаа. 
Г.Занданшатар: Ням-Осорын Учрал гишүүн цахимаар. Сүлжээ муу байх шиг байна. Учрал гишүүний дуу сонсохгүй байна.
Сүлжээ унаад дүрс гарахгүй муу байна. Учрал гишүүн сүлжээгээ шалгаарай. Цахимаар Учрал гишүүний сүлжээ муу учраас дүрс, дуу унаад байна. Учрал гишүүний сүлжээг шалгаж байх хооронд Норовын Алтанхуяг гишүүн.

Н.Алтанхуяг: Би энэ хуулийн төслийг дэмжиж байгаа юм. Тэгэхдээ та нар энэ үгээ жаахан зөв хэлээд үнэн юм яриач. Хүмүүст 2 хувиар бууруулж байна гэж ойлгогдоно шүү дээ. Бууруулсан юм байхгүй ээ. 5 хувиар нэмэх гэж яваад 3 хувиа бол нэмчихсэн. Дахиад 2 хувиар нэмэх гэсэн чинь ковидоос болоод 2 хувиа нэмэхээ больё оо гэдэг ийм л юм ярьж байгаа шүү дээ. Түүнээс бууруулж байгаа юм ширхэг ч байхгүй. 
Хоёрдугаарт нь, энэ овоо хүү өгчихдөг юм гэж банк тойрч давхиж яваад бас их хэмжээний алдагдал учруулж байгаа юм даа. 600 гаруй тэрбум төгрөг хүүгийн орлого олсон л гэж байна. Тэгэхээр авлага нь 200 гаруй тэрбум, түүн дээр чинь тэгээд би эрүүл мэндийн даатгал, нийгмийн даатгал 2-ыг нэмж ярьж байна л даа. Тэгэхээр нэг өмнө нь хамт байсан шүү дээ, хамт байхдаа л өгсөн юм чинь. Түүний одоо хүү, алдагдал гээд тооцох юм бол бараг л одоо шорм но л гэдэг юм л даа. Адилхан л даа, энэ хоёр. Тэгэхээр түүнд нэг их азаартаж түүнд их автаж, арилжааны банк л мөнгийг минь үржүүлчихдэг гэдэг ийм юм руу явахаа болиорой. Фанд менежмент буюу одоо түүнийг яавал зөв, одоо зохистой зарцуулах вэ, яавал эрсдэл багатайгаар өсгөх вэ гэдэг энэ арга ухааны юмнуудыг хийх ийм шаардлагатай байна аа. 
Тэгээд би энэ оны эхний 01 сарын 01-нээс үүнийгээ хийгээд явчихсан нь дээр ээ гэж бодож байна. Тэгээд ер нь үүнтэй холбогдуулаад хэдүүлээ би тэр Ариунзаяа сайдад л хэлээд байна л даа. Наадах нийгмийн даатгалын тогтолцоог чинь үндсээр нь өөрчлөхгүй бол ер нь ялзарсан даа. Ялангуяа энэ нэг нийгмийн даатгалын үндэсний зөвлөл гээд л. Эртээд энэ Их Хурал дээр нэг хэдэн хүн сонгох гээд буцаагаад байна лээ. Энэ байгууллага чинь шийддэг шүү дээ. Энэ Засгийн газарт ямар ч хамаа байхгүй. Тэгэхээр энэ том хөрөнгийг хөдөлгөх эрхийг тэд нарт өгч байгаа нь их харамсалтай л байгаа юм даа. Тэд нар биш тэд нараас өөр хүмүүс рүү өгөх ёстой. Сүүл рүүгээ энэ санг ашиглаад байшин барилга барьдаг болсон шүү дээ. Ичгүүртэй, би бүр зөндөө л хэлсэн. Энэ Засгийн газарт хамаагүй байхгүй юу. Тэгээд энэ Их Хурлаас баталсан хэдэн нөхдүүд тэнд очиж суугаад, тэгээд тэр мөнгөөр тоглодог болсон. Тэгээд энэ гадаадынхантай жишиж ярихдаа Ариунзаяа сайд нэг юм анхаармаар байна. Гаднын байгууллагатай дандаа өөрийнхөө зарлагыг жиших юм. Орлогоо жишихгүй. Айлууд одоо төдөн хувиар нь ажилладаг юм аа л гээд байх юм. Ямар элэнцгийнх нь манайх чинь сан чинь бараг хоосон шахуу байхад тэрний төдөн хувь нь зарлага байна гэж ингэж ярьдаг бол маш буруу арга барил шүү. Та нар маань энэ дээрээ дахиж ажиллаарай. 
Тэгээд ямар ч байсан би дахиад хэлье. Та нар. Би энэ гишүүддээ баярлаж байна. Үүнийг санаачилсан. Тэгэхдээ энэ бол бууруулаад байгаа юм байхгүй. 2 хувиар нэмэх гэж байсан түүнээсээ бид нар болилоо гэсэн үг. Тэгэхдээ энэ бол бас энэ ядарсан зүдэрсэн үед аж ахуйн нэгж, иргэдэд бас хэрэгтэй зүйл ээ. Тийм учраас би дэмжиж байна.

Г.Занданшатар: Ням-Осорын Учрал гишүүн цахимаар. Болоогүй байна уу, болоогүй байна.
Одоо тэгвэл Жигжидийн Батжаргал гишүүн.

Ж.Батжаргал: Их Хурлын гишүүдийнхээ энэ өдрийн амар амгаланг айлтгая аа. Нийгмийн даатгалын тухай хуульд нэмэлт, өөрчлөлт оруулах тухай хуулийн төслийг, үзэл баримтлалынх нь хувьд хэлэлцэхийг дэмжиж өгөхийг та бүгдээсээ хүсэж байна аа.

Бид бүгдэд бас мэдээллийн гэдэг юм уу, жоохон зөрүүнүүд байгаад байгаа бололтой юм байна. Хуулийн төсөл боловсруулалцсан хүний хувьд бол бас нэлээдгүй зүйлүүдийг судалж үзсэн. 2021 оны 7 сарын 01-нээс яах аргагүй мөрдөгдөх гэж байгаа хуулийн хувь хэмжээг бид 2 функтээр бууруулж байгаа юм аа. Тэр тусмаа тэтгэврийн даатгалынх нь хувь хэмжээг ажил олгогч дээр нэг функт, даатгуулагч дээр нэг функт, нийлбэр дүнгээрээ 2 функтээр бууруулахаар зориуд хуулийн төслөө боловсруулж оруулж ирсэн гэдгийг хэлмээр байна. Тийм учраас бууруулж байгаа хуулийн төсөл гэж. 
Хоёр дахь зүйл бол нийгмийн даатгалын 5 санг хооронд нь зохицуулалт хийх замаар 7 сарын 01-нээс мөрдөх юм бол он дуусталх хугацааныхаа тэтгэвэр, тэтгэмжийн асуудлыг бид шийдэх бололцоо байгаа. 94 тэрбум төгрөгийнхөө асуудлыг ингэж зохицуулж болох юм байна гэж хуулийн төсөл боловсруулагч нар үзсэн юм аа гэдгийг би бас зориуд хэлмээр байна аа. 
Ер нь нийгмийн даатгалын шимтгэл гэдэг бол татвар биш. Ирээдүйнхээ нийгмийн хамгаалалд зориулж санд бүрдүүлж байгаа хөрөнгө. Тийм учраас энэ ухагдахуун талаасаа харж, нийгмийн даатгалынхаа систем тогтолцоо, энэ бүх юмаа цогцоор нь харж шийдэх тухай асуудал бидэнд байгаад байгаа юм аа. Үүнийг бол харин Засгийн газраас боловсруулж байгаа тэр хуулийн төсөл дээр нэлээн олон талаас нь ярьж үүнийгээ эргээд яг тэр баялгийн сан гэдэг юм уу, энэ сангуудтай уях юм. Яаж өнөө олон шатлалт тэтгэврийн тогтолцооныхоо системийг бүрдүүлэх юм, бид нар гэдэг юмнуудаа нэлээн нарийн харах ёстой. Үүнийг бол бид шийдэх ёстой гээд.

Дараагийн нэг хэлмээр байгаа зүйл. Энэ сан гэдэг бол бас яг нарийндаа ажил олгогч тухайн ажилтан хөдөлмөрийн гэрээгээр аваад ажиллуулж л байгаа бол орлого олсон уу, ашигтай ажиллаж байна уу үгүй юу гэдгээс үл хамаараад шууд шимтгэл төлдөг зүйл ээ. Тийм учраас энэ ковидийн эдийн засгийн хязгаарлалттай ийм байгаа цаг үе, дараагийн энэ ковидийн дараах эдийн засгийн сэргэлтийн хугацаануудад нийгмийн даатгалын шимтгэл нь өөрөө багавтар байж байж энэ аж ахуйнууд чинь ажлын байраа тогтвортой хадгалж нэлээдгүй олон хүнийг өөрийг нь өөрсдөөр нь амьдруулах бололцоог нь аж ахуйнууд бүрдүүлэх ёстой. Тэрийг бид төрөөс бодлогоор дэмжих ёстой юм. Тийм учраас нийгмийн даатгалын шимтгэлийн өршөөлийн тухай асуудал биш, харин хувь хэмжээг нь бууруулж, тодорхой бололцоо боломж бүрдүүлж өгөх ёстой. 2022 онд бол бид нар 200 орчим тэрбум төгрөгийн боломж бүрдэх юм гэж харагдаж байгаа. Ажил олгогч дээр 46, 47 хувь нь байсан шиг санаж байна. Даатгуулагч нар дээр нь 50 гаруй хувийнх нь боломж явж очих ёстой юм аа. Ингэж бид ажил олгогчоо ч тэр … /минут дуусав/

Г.Занданшатар: Дэмжсэн 3 гишүүн үг хэлсэн. Одоо дэмжээгүй л үг хэлэх 3 гишүүн үг хэлж болж байна. 3 гишүүн дэмжээд үг хэлчихлээ.

Ням-Осорын Учрал гишүүн.

Н.Учрал:  Их Хурлын дарга, эрхэм гишүүдийнхээ амар амгаланг айлтгая аа. Өнөөдрийн энэ хуулийг зарчмын хувьд дэмжиж байгаа ч гэсэн энэ косметик хагалгаа хийх нь болбол зохимжгүй ээ. Засгийн газар нэг нийгмийн даатгалын шимтгэл нэмэгдүүлнэ гээд ороод ирдэг. Дараа нь гишүүд нь бууруулна аа гэж ирдэг, эсвэл тэтгэврийн насыг хойшлуулдаг, наашлуулдаг. Тэгээд нөхөн төлүүлдэг. Ингээд нэг сонгууль болгоны өмнө нийгмийн даатгалын сангаар улс төрийн шоу хийсээр байтал өнөөдрийн нөхцөл байдал … /сүлжээ муу, үг сонсогдохгүй байв/

Г.Занданшатар: Wi fi-аар орохгүй падынхаа сүлжээгээр орвол илүү байна. Сүлжээ унаад байна.

Ер нь 2020 онд нийгмийн даатгалын тогтолцооны шинэтгэл хийх асуудлаар ажлын хэсэг байгуулсан. Учрал гишүүн ахалж ажиллаж байгаа. Манай Ням-Осорын Учрал гишүүн ахалж байгаа. Энэ тэтгэврийн тогтолцооны шинэчлэл хийх, олон улсын туршлагаар тэтгэврийн санг үр ашигтай байршуулдаг. Одоо энэ ипотекийн зээл байна уу. Бонд үр ашигтай хөрөнгө оруулалтын сан болж ашигладаг фанд менежментийг Алтанхуяг гишүүний хэлснээр хэрэгжүүлдэг, тэгээд энэ сангаа арвижуулах талын сангийн менежментийг илүү сайжруулах зорилготой хуулийн төсөл санаачлан ажиллаж байгаа. Ингээд тогтолцоо язгуураар нь явахгүй бол ингээд шимтгэл нь нэг талдаа буураад байдаг, нөгөө талдаа сан нь арвиждаггүй. Энэ зөрүүг габийг засах санаачилгатай Ням-Осорын Учрал гишүүн ажиллаж байгаа. Тэгээд үүнийг бас хэлэлцүүлгийн хувьд бас анхаарч үзнэ биз ээ.

Ингээд 3 гишүүн дэмжиж үг хэлсэн. Одоо дэмжихгүй үг хэлэх хүн байна уу. Цахимаар дэмжихгүй. Дэмжихгүй Доржханд гишүүн үг хэлэх юм байна. Батлут гишүүн бол дэмжиж үг хэлэх учраас 3 гишүүнд орох боломжгүй байна. Бадамаанямуугийн Бат-Эрдэнэ гишүүн, Тогмидын Доржханд гишүүн, Сарангэрэл гишүүн 3-аар тасаллаа. 3 нь дэмжихгүй гэсэн үг нь юм байна. Тогмидын Доржанд гишүүн.

Т.Доржханд: Энэ өдрийн мэнд хүргэе. Баярлалаа. Тэгэхээр энэ яах вэ ер нь бол энэ ковидын хүндрэлийн үеэр бол энэ нь нийгмийн даатгалын шимтгэл болон холбогдох татварын ачааллуудыг буулгах нь зарчмын хувьд зүйтэй. Гэхдээ одоо ингээд нийгмийн даатгалын шимтгэл гэдэг чинь өөрөө ингээд тогтвортой орлого байхгүй юу. Тэгээд тогтвортой орлого. Тэгээд энэ чинь иргэдийн хуримтлал. 
Нөгөө талдаа улсын хуримтлал гэж байдаг. Тэр улсын хуримтлал нь бол баялгийн сан гээд. Тэгээд тэр баялгийн сан чинь зориулалт нь болохоор үе хоорондын санхүүжилтийг хийдэг бол энэ нийгмийн даатгалын шимтгэлийн орлогын эх үүсвэр чинь болохоор хувь хүмүүсийн хуримтлал, тэгээд энэ чинь хөрөнгө оруулалтын хамгийн том эх үүсвэр болж явдаг аа. Тэр агуулгаараа зүгээр ямар санал байна вэ гэхээр нөгөө нэг нийгмийн даатгал тэтгэврийнхээ шинэчлэлийн асуудлыг Засгийн газар хийж байгаа бол яаралтай оруулж ирэх хэрэгтэй байдаг. Уялдуулах хэрэгтэй байна аа. 
Тэгээд бид нар чинь нөгөө хуримтлалын тогтолцоо руу шилжих гээд байгаа шүү дээ. Хувь хүний хуримтлал. Одооны байгаа энэ тогтолцоог чинь буулгаад суурь тэтгэврийн сан руу нь, тухайлбал 5 хувь ч гэдэг юм уу, үлдсэнийг нь бол хуримтлал болох гээд байгаа шүү дээ. Тэгэхээр санаа нь юу байна аа гээд. Тэгэхээр энэ 2 хувийг тухайлбал хуримтлалынх нь сан руу оруулаад хувь хүний хуримтлал болгох байдлаар суурийг нь хийгээд явах ийм бас боломж байна аа, тэгээд үүнийгээ уялдуулаач ээ гэж. 
Тэгээд мэдээж ковидын хүндрэл гарчихсан болохоос биш валютын сангийн хөтөлбөрийн үед бол энэ асуудал чинь тохиролцоод явж байгаа. Тэгээд цаашаа энэ чинь хамгийн гол нь хөрөнгийн зах зээлийн суурь болно шүү дээ. Тэгээд өнөөдөр яагаад ингээд банкууд руу хийгээд байгаа юм бэ гэхээр банкнуудын хүү нь өндөр байгаа. Тэгээд хүү өндөр байгаа болохоор зээлийн хүүд чинь нөгөө бизнесүүд чинь дарамт аваад байна шүү дээ. Энэ зээлийн хүүг чинь буулгах механизм нь энэ юм аа. Энэ чинь бол урт хугацаатай, дунд хугацаатай хөрөнгө оруулалтын эх үүсвэр нь болох юм аа. Энэ байхгүй байгаа болохоор банкнууд чинь ажиллаад байгаа юм аа. Тэгэхээр Хөдөлмөрийн сайд аа, банк өнөөдөр яалт ч байхгүй өндөр хүүтэй болохоор тийшээ байршлууд байгаа юм гэдэг тайлбар чинь уг үндсээрээ буруу шүү. Урт хугацаагаа хараад институтад инвестер гэдэг юмаа хараад хийх юм бол одоо энэ зоригтой хийх хэрэгтэй. Тэр эх үүсвэрүүдийг нь уг нь бол дайчлаад явах юм бол илүү нөгөө бид нарын хийх гээд байгаа шинэчлэл гэдэг чинь бодитой хэрэгжинэ ээ. Тийм болохоор энэ өнцгөөс нь харах хэрэгтэй. 
Ер нь зарчмын хувьд бол өнөөдөр ковидын мэдээж элдэв татвар болон шимтгэлүүдийг бол нэмж тавих нь бол буруу л даа. Гэхдээ эдийн засаг өссөн тохиолдолд яах вэ гэдгээ сайн тооцоорой. Өнөөдөр сонгууль болох гээд хүмүүст таалагдах гээд явж байгаа бол энэ буруу шүү. Том реформыг ер нь сонгуулийн өмнө хийдэггүй шүү. Мэргэжлийн байдлаар тооцоо судалгаатай яг энэ нөгөө дунд хугацаа, урт хугацаагаа харж байж хийх юм бол энэ чинь дорвитой шинэчлэл болно оо. Тийм болохоор илүү мэргэжлийн байгаарай л гэж хүсмээр байна. Тийм болохоор үүнийгээ хуримтлалын тогтолцоо руу сан руу хийх асуудал одоо судлаач ээ. 
Г.Занданшатар: Бадмаанямбуугийн Бат-Эрдэнэ гишүүн.

Б.Бат-Эрдэнэ: Баярлалаа. Тэгээд би түрүүн хэлсэн зүйлээ л батжуулж хэлэх гээд байгаа юм. Ерөнхийдөө үүнийгээ цогцоор нь шийдэхгүй бол ингээд татвар хураамжийг нэмэгдүүлэх ийм байдлаар шийдвэр гаргаж болохгүй ээ. Ялангуяа энэ ковидын ийм хүнд нөхцөл байдалд энэ бол байж болзошгүй ийм зүйл ээ, нэг.

Хамгийн гол нь энэ иргэдийн хуримтлуулсан энэ хөрөнгө мөнгийг хэн нэгэн одоо зальтай этгээдүүдээр цавчуулаад ингээд үрэн таран хийгээд байж болохгүй ээ. Энэ менежментийнхээ хувьд нь анхаараач ээ гэдэг ийм саналыг хэлээд байгаа юм. Одоо тухайлах юм бол бид нар Капитал банкны 300 хэдэн тэрбумтай холбоотой асуудлыг би түрүүн хэллээ шүү дээ. 
Дараагийн юм бол иргэд маань энэ хуримтлалаа үүсгэх бололцоог нь гаргаж, энэ томоохон төсөл хөтөлбөрүүдээс эхлээд ажлын байрыг нэмэгдүүлэхтэй холбоотой ийм юм хийх хэрэгтэй. Түрүүн Мөнхөөгийн Оюунчимэг миний хэлсэн үгийг мушгиж гуйвуулаад юм яриад байна лээ. Би бол одоо маш тодорхой хэлж байгаа шүү дээ. Энэ өмнөх Ерөнхий сайдуудаас хамгийн эх орондоо, энэ эх орныхоо баялагт эзэн болж, байр сууриа зоригтой илэрхийлж байгаа хүн Ухнаагийн Хүрэлсүх энэ Лувсаннамсрайн Оюун-Эрдэнэ хоёр шүү дээ. Энэ 2 хүн байж байгаа учраас энэ Оюу толгойтой холбоотой асуудал нааштай эерэг ийм өөрчлөлтүүд гарч байгаа. Тэгээд миний хэлсэн үгэн дотроос нэг үг өлгөж аваад буруу хэлээд байгаа юм байх юм байхгүй. Мөнхөөгийн Оюунчимэг бол энэ нийтийн тусын төлөө, энэ Оюу толгойн төлөө өөрчлөлт оруулах хэрэгтэй гэж үг хэлэх нь битгий хэл үүний эсрэг одоо байр суурьтай явж байсан ийм нөхөр шүү. Барагтайхан байх хэрэгтэй. Тийм учраас энэ том орд баялгуудаа ард түмнийхээ мэдэлд ашигтайгаар ашиглуулах, хамгийн гол нь энэ орд баялгийн том төслүүдээ дагуулж ажлын байр бий болгох, энэ ханган нийлүүлэлтийн өчнөөн олон компаниудыг дандаа эрх мэдэл, бүхий улсууд ханган нийлүүлэлтийг нь хийдэг гэж байгаа юм. Тийм биш бүр тодорхой бодлоготойгоор ханган нийлүүлэлт хийдэг энэ дагаж одоо жижиг, дунд үйлдвэрлэл бий болгох, энэ ажлын байрыг нэмэгдүүлэх, тэр чинээгээрээ нийгмийн даатгалын санд хуримтлагдах хөрөнгө мөнгө нь арвижих, тэр хөрөнгө мөнгөө урт хугацааны ийм хөрөнгө оруулалтын сан болгож бусад улс орнуудын жишгээр ашиглах ийм л зүйл дээр би саналаа хэлж байгаа. Өнөөдрийн энэ хуулийг бол дэмжиж байгаа, баярлалаа. 
Г.Занданшатар: Одоо Даваажанцангийн Сарангэрэл гишүүн.

Д.Сарангэрэл: Баярлалаа. Энэ ард иргэд, аж ахуйн нэгжийн нийгмийн даатгалын шимтгэлийг тус бүр 1, 1 функтээр, нийлбэр дүнгээрээ 2 функтээр нэмэгдүүлэхийг бол иргэд, аж ахуйн нэгжүүд эсэргүүцэж байгаа юм аа. Улсын Их Хурлын бүх гишүүнд бол би мессеж ирүүлсэн гэж ингэж бодож байгаа. Надад бол нэлээн олон мессеж ирсэн. Би бол үүнийг санаачилгатай ажиллана аа, та бүхний тавьж байгаа шаардлага зөв байна аа гэдэг ийм хариултыг өгсөн. 
Тэгээд өнөөдөр бол энэ хуулийн төсөл бол орж ирж байгаад талархалтай байгаа. Тэгэхдээ хэрэв энэ 2 функтээр нэмэгдүүлсэн нийгмийн даатгалын шимтгэлийг 2021 оны 01 дүгээр сарын 01-нээс эхлэн хэрэгжихээр тооцохгүй бол дэмжихгүй ээ. Яагаад гэвэл өнөөдөр ковидын нөхцөл байдалтай холбогдуулан энэ аж ахуйн нэгж, ард иргэд чинь орлогогүй болчихсон. Ямар ч үүнийг төлөх боломж байхгүй. Зарим аж ахуйн нэгж албан шаардлагаар 2021 оны 01 дүгээр сарын 01-нээс төлөөд авчихсан юм байна лээ. Тийм учраас бол 7 сарын 01-нээс биш 01 дүгээр сарын 01-нээс чөлөөлөх тухай асуудал дээр өнөөдөр манай гишүүд бол би санаачилгатай хандаасай гэж бодож байгаа юм. Энэ бол сонгуультай холбоотой юм уу, ард иргэдэд таалагдсан тухай асуудал биш шүү дээ. Ковидтой холбоотойгоор ер нь ажил, ахуй үйлчилгээ эрхэлж байгаа хүн байгаа юм уу, орлоготой хүн байгаа юм уу. Тийм учраас бид энэ ард иргэдээ төлөөлж байгаагийнхаа хувьд энэ нийгмийн даатгалын шимтгэлийн нэмэгдсэн хувь хэмжээг бол 2021 оны 01 дүгээр сарын 01-нээс нэмэгдүүлэхгүйгээр тооцож хандсан ийм хуулийг гаргах ёстой гэж бодож байгаа. 
Үүний үр дүнд бид юу болох вэ гэвэл ажлын байрыг хадгалж чадна аа, хүмүүс маань тодорхой хэмжээний бага ч гэсэн орлоготой байх болно оо гэдэг нь л хамгийн чухал болоод байгаа юм. Тийм учраас хэрвээ 01 дүгээр сарын 01-нээс биш бол дэмжих боломжгүй шүү гэдгийг хэлмээр байна юм. 
Хоёрдугаарт, миний хэлэх гээд байгаа зүйл энэ нийгмийн даатгалын шимтгэл дээр улс төрчид, Улсын Их Хурлын гишүүд их хариуцлагатай хандах ёстой шүү. Үүнийг бол залуучууд төлөх дургүй байгаа юм шиг, энэ ийм асуудлаар бол ярьж болохгүй. Одоохондоо манай энэ нийгмийн даатгалын шимтгэл чинь эв санааны нэгдэл дээр тулгуурлаж байгаа.  1 үе нь нөгөө үгийнхээ тэтгэврийг даагаад явж л байгаа гэсэн үг шүү дээ, энгийн үгээр. Тийм учраас бол хэрвээ залуучууд гэдэг юм уу ямар нэгэн байдлаар энэ нийгмийн даатгалын шимтгэл төлөхгүй гэдэг ойлголтыг өгөх юм бол эцэг эхдээ авах тэтгэвэргүй болгоно гэсэн үг байхгүй юу. Яах вэ, тэр нийгмийн даатгалын тогтолцооны шинэчлэл хийгээд олон улсын стандартаар гэдэг юм уу хөгжсөн орны түвшинд очсон үед бол өөр байх аа. Тогтолцооны шинэчлэл хийх хүртэл бол ийм зүйлийг хариуцлагагүйгээр, бас Их Хурлын гишүүд хэлэх нь бол би болохгүй ээ гэж ингэж үзэж байгаа шүү. 
Тэгээд хамгийн гол нь энэ нийгмийн даатгалын шимтгэлтэй холбоотой асуудал бол энэ цар тахлын үетэй холбож байгаа юм аа. Энэ бол түр зуурын арга хэмжээ биш шүү. Ямар ч байсан энэ цар тахлын асуудал шийдэгдтэл. Бид нар бол ард иргэд рүүгээ чиглэсэн, аж ахуйн нэг рүүгээ чиглэсэн энэ арга хэмжээнүүдийг бол аваад явах ёстой гэсэн ийм байр суурьтай байна.
Дээр нь гуравдугаарт нэмж хэлэх гэж байгаа зүйл. Монгол Улсын Ерөнхий сайд Засгийн газрын 100 хоногтой холбоотойгоор хэрвээ шаардлага гарвал … /минут дуусав/

Г.Занданшатар: Гишүүд дэмжсэн, дэмжээгүй үг хэлж дууслаа. 
Одоо санал хураалт явуулна. Гишүүд санал хураалтад оролцохдоо май парламент программыг ашиглана. Ай пад төхөөрөмжийнхөө wi fi-г унтраагаад 3G сим картаа орсон байх шаардлагатай шүү. 
Одоо бүртгэлийн санал хураалт явуулъя.

 Гишүүдийн бүртгэлийг хангана аа. Одоо туршилтын санал хураалт явуулъя.

Жадамбын Бат-Эрдэнэ гишүүн сая байсан үг хэлсэн, Бейсен, Болорчулуун, Бямбацогт, Жамбалын Ганбаатар, Дашдондогийн Ганбат, Хассуурын Ганхуяг, Тогмидын Доржханд, Борхүүгийн Дэлгэрсайхан, Бадарчийн Жаргалмаа, Лхагвын Мөнхбаатар, Жамъянгийн Мөнхбат, Хишгээгийн Нямбаатар, Бөхчулууны Пүрэвдорж, Шатарбалын Раднаасэд, Цэндийн Сандаг-Очир, Даваажанцангийн Сарангэрэл, Ням-Осорын Учрал, Чимэдийн Хүрэлбаатар, Дамдины Цогтбаатар, Одонгийн Цогтгэрэл, Бямбасүрэнгийн Энх-Амгалан, Лувсанцэрэнгийн Энх-Амгалан, Баттөмөрийн Энхбаяр, Нямаагийн Энхболд, Дамдинсүрэнгийн Өнөрболор нар бүртгэлд орохгүй байна. 
Ингээд гишүүд үг хэлж дууссан. 
Байнгын хорооны саналаар Нийгмийн даатгалын тухай хуульд өөрчлөлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна.
 Байнгын хорооны дарга сая үг хэлсэн гишүүд рүүгээ яриарай. 
Одоо санал хураалт явуулна.

Ингээд Байнгын хорооны саналаар Нийгмийн даатгалын тухай хуульд өөрчлөлт оруулах тухай хуулийн төслийг үзэл баримтлалын хүрээнд хүрээнд хэлэлцэх нь зүйтэй гэсэн саналын томьёоллоор санал хураалт явуулна. Санал хураалт.

Санал хураалтад 61 гишүүн оролцож 46 гишүүн дэмжиж, 75,4 хувийн саналаар төслийг хэлэлцэх нь зүйтэй гэж үзлээ. 
Төслийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлэлцэхийг дэмжсэнд тооцсон анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлж байна. 
Цэндийн Сандаг-Очир, Ням-Осорын Учрал гишүүдийн санал төхөөрөмжөөс шалтгаалаад эсрэг гарсан байна. Үүнийг протоколд тэмдэглүүлж, дэмжсэнд тооцно уу гэсэн ийм хүсэлт ирсэн байна. Үүнийг протоколд тэмдэглэж, хүсэлтийг ёсоор болгоё.

Дараагийн асуудалд орно. 
Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн төслийн анхны хэлэлцүүлгийг явуулна. 
Төслийн анхны хэлэлцүүлгийг явуулсан талаарх Төсвийн байнгын хорооны санал, дүгнэлтийг Улсын Их Хурлын гишүүн Ганзоригийн Тэмүүлэн танилцуулна.

Г.Тэмүүлэн: Улсын Их Хурлын дарга эрхэм гишүүд ээ, Монгол Улсын Засгийн газраас 2021 оны 4 дүгээр сарын 29-ний өдөр Улсын Их Хуралд өргөн мэдүүлсэн Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн төслийн хэлэлцэх эсэх хэлэлцүүлгийг Улсын Их Хурал 2021 оны 5 дугаар сарын 06-ны өдрийн чуулганы нэгдсэн хуралдаанаараа хийж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 
Төсвийн байнгын хороо 2021 оны 5 дугаар сарын 11-ний өдрийн хуралдаанаараа Монгол Улсын Их Хурлын чуулганы хуралдааны дэгийн тухай хуулийн гучин есдүгээр зүйлийн гучин есийн аравт заасныг үндэслэн хуулийн төслийн анхны хэлэлцүүлгийг хийлээ. 
Байнгын хорооны хуралдаанаар хуулийн төслийн анхны хэлэлцүүлгийг явуулах үед Улсын Их Хурлын гишүүдээс санал гараагүй тул Монгол Улсын Их Хурлын чуулганы хуралдааны дэгийн тухай хуулийн гучин есдүгээр зүйлийн гучин есийн хорин хоёрт заасныг үндэслэн хуулийн төслийн анхны хэлэлцүүлгийг эцэслэн батлах, үе шаттай нэгтгэн явуулах горимын саналыг Улсын Их Хурлын гишүүн Тэмүүлэн гаргасныг хуралдаанд оролцсон гишүүдийн олонх нь дэмжсэн болно оо. 
Улсын Их Хурлын эрхэм гишүүд ээ, Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн төслийн анхны хэлэлцүүлгийг явуулсан талаарх Төсвийн байнгын хорооны санал, дүгнэлтийг хэлэлцэн хуулийн төслийг баталж өгөхийг хүсье ээ. Анхаарал хандуулсанд баярлалаа.
Г.Занданшатар: Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу. Алтанхуяг гишүүн, Одонтуяа гишүүн нар тасаллаа. Цахимаар 2 гишүүн тасаллаа. Чат хэсэгт бичиж.  

Ингээд эрхэм гишүүн Норовын Алтанхуяг асуулт асууна.

Н.Алтанхуяг: Байнгын хорооны санал, дүгнэлттэй холбогдуулж 2 үндсэн асуулт байгаа шүү.

Нэгдүгээрт, 2022 оны төсвийн хүрээний мэдэгдэл, 2023-2024 оны төсвийн төсөөлөл байгаа юм. Тэгэхээр энэ ойрын 3 жилд, ер нь энэ эдийн засгийг юу гэж харж байгаа юм. Эдийн засгийн өсөлтийг ер нь өсөлт юм уу бууралт ч юм уу. Энэ ер нь юу гэж тооцсон юм. Он оноор нь их тодорхой надад хэлээд өгөөч ээ. Нэгдүгээр асуудал.

Хоёрдугаарт, төсвийн алдагдлынхаа юу гэж тооцож гаргаж байгаа юм бэ?
Гуравдугаарт, 3 асуулт байгаа юм байна. 3 дугаарт нь энэ ойрын 3 жилд чинь бараг 3тэрбум америк доллар төлөх болов уу. Тэгэхээр энэ өрийг яаж төлье гэсэн ийм арга ухаан сийлж байгаа юм бэ. Ийм 3 асуулт байна. Тэгээд би нэг хэдэн юм хэлье. 
Төсвийн байнгын хороон дээр үүнийг ярихаар ганц ч гишүүн асуулт асуудаггүй, санал гаргадаггүй нь их харамсалтай л даа. Ер нь энэ төсвийн ирэх оны ингээд төсвийн хүрээний мэдэгдэл, түүний дараачийн 2 жилийн төсвийн төсөөлөл гэдэг юм бол ийм формал болсон, хэлбэрийн төдий юм болсон. Гишүүд сонирхохоо ч байсан. Яагаад сонирхохоо байсан юм гэхээр нэг тоо батлаад гаргачихдаг. Тэгээд төсөв өргөн барихынхаа урдхан талд түүнийгээ өөрчилдөг. Тэгэхээр үүнийг баталлаа ч яалаа, эс баталлаа ч яалаа. Ийм л юм болсон учраас манай гишүүд энд маш идэвх муутай хандсан байна. Асуулт байхгүй, санал байхгүй. 
Тэгээд сангийн яам уг нь нэг юм хийж байгаа гээд ил дээр танилцуулсан л даа. Бид нарт. Төсвийн сахилга батыг сайжруулах, төсвийн үр ашгийг нэмэгдүүлэх гээд. Тэгээд та нар энэ дээрээ хар даа. Тоогоо. 2016 онд урсгал зардал чинь 6,7 их наяд байсан бол 5 жилийн дараа буюу 2021 онд энэ чинь 11 их наяд буюу 60 хувиар өсөж байна шүү дээ. Одоо ийм айл ер нь өөдлөх үү. Урсгал зардал нь 5 жилд 60 хувиар өсдөг айл чинь зүгээр л нэг тийм замбараагүй … /минут дуусав/

Г.Занданшатар: Алтанхуяг гишүүн 1 минут.

Н.Алтанхуяг: Нэг тийм үрэлгэн айл байдаг шүү дээ. Нэг аав, ээж хоёр нь яваад л нэг хэдэн төгрөг болоод ирдэг. Тэгээд л баруун солгойгүй бол зүгээр л хэрэгтэй хэрэггүй юманд зарцуулж байдаг тэр айл гэдгийг чинь нотолж байгаа юм чинь 2016 оны урсгал зардал. 5 жилд 60 хувиар өссөн явдал байна аа. 
Би нэг хэдэн мөнгө хэлье гэж бодсон юм. Өнгөрсөн жил цар тахал гэж баахан юм болоод та нар 5,1 их наяд Сангийн яамныхан. Намайг тоо буруу хэлбэл засаж хэлээрэй, дараа нь. 5,1 их наяд төгрөг ингээд зарцууллаа гэсэн. Энэ чинь Монгол Улсын 2016 оны бүтэн жилдээ ордог байсан орлогыг л өнгөрсөн жил бүгдийг нь ковид гэдэг нэрээр зарцуулсан. Дээр нь 700 орчим сая долларын зээл авсан. 500 орчим доллароор нь бол төсвийнхөө хагархай, цоорхойг битүүлэх гэж оролдсон. Тэгсэн ч цаана нь цоорхой үлдэж байгаа шүү дээ. Ийм юмнууд дээрээ анхаараад өгөөч ээ. Тэгээд гадаад өрнөөс гадна Засгийн газар … /минут дуусав/

Г.Занданшатар: Чимэдийн Хүрэлбаатар. Төсвийн байнгын хорооны дарга асуултад хариулна.

Ч.Хүрэлбаатар: Алтанхуяг гишүүний асуултад хариулъя. Сангийн яам бол эдийн засгийн өсөлтийг бол үндсэндээ анх тооцож байсан тэр хэвээр нь оруулж ирсэн. 2021 онд бол эдийн засгийг 7,2 хувиар өснө, харин 2022 онд өсөлтөө 0,2 функтээр нэмээд 4,6 хувиар, 2023 онд 6,3 хувиар өснө өө гэдэг ийм тооцооллыг хийж оруулж ирсэн байгаа. Тэгээд үндсэндээ урьд өмнө ч яригдаж байсан тэр хэмжээндээ байгаа. Өөрөөр хэлбэл эдийн засгийн өсөлтийг 6 орчим хувьтай, цаашдаа тогтмол байлгахад бол эдийн засаг савлахгүйгээр бас 1 жил нь их өндөр хувьтай өсөөд дараа жил нь бага хувьтай өсөөд байдаг ийм хэлбэлзэлгүй явах гэсэн энэ прогнозоо барьж хэвээр нь оруулж ирсэн байна аа гэж харж байгаа. 
Төсвийн хүрээний мэдэгдэл дээр хувь хэмжээнүүд дээр бол үндсэндээ Сангийн яам бол хэвээр нь оруулаад, хувь хэмжээнүүд дээр өөрчлөгдөхөөр оруулж ирсэн байгаа. Төсвийн алдагдлын хувьд бол дотоодын нийт бүтээгдэхүүнд эзлэх хувиа бол тогтмол цаашдаа бол бууна гэдэг ийм төсөөллөөр хийсэн байна. 

-3,6, -2,8, -2 хувь гээд үндсэндээ барьж байгаа хандлага нь бол зөв байна аа гэж оруулж ирсэн байгаа гэдгийг хэлье ээ. 
Дараагийн асуудал бол ингээд төсвийн хүрээний мэдэгдэл, төсөөлөл 2 ингээд хууль дээр гишүүд жоохон нэг сайн, санал бодлоо хэлээгүй байна аа гэдэг ийм зүйл байгаа. Зүгээр энэ дээр би Төсвийн байнгын хорооны даргын хувьд бол хэлмээр байгаа юм. Энэ төсвийн төсөөллийг ирэх 2, 3 жилийн төсвийн хүрээний мэдэгдэл, тэгээд 2023, 2024 гээд төсөөллийг нэг иймэрхүү байна аа гэдгээ хууль болгож баталдаг. Энэ жишиг ер нь хэр зөв юм бол доо гэсэн ийм эргэлзээ бол надад байгаа. Яагаад вэ гэхээр төсөөлөл буюу хүмүүсүүдийн тооцоо хийсэн зүйлийг тэгээд хууль болгож гаргадаг. Монгол Улсад. Дэлхийн нэлээд олон орон бол манайхаар бол нэг Их Хурлын тогтоол гаргаад, тэгээд эндээ барьж явах ийм чиглэл рүүгээ явчихдаг. Одоотой адилхан ийм зүйл байдаг. Гэтэл бид нар төсөөллөө бүр 2024 оны эдийн засгийн өсөлт 6,4 хувь байна, 6,3 хувь байна гээд хууль болгоод баталдаг нь бол бас их зөв биш байх аа гэж бодож байгаа. Тэгээд үндсэндээ бол нэг их тийм дүр зургаа гүйцэд харахгүй, харах ч одоо боломжгүй сайн гарахгүй байгаа болов уу гэсэн ийм хувийн бодол, байр суурьтай байгаагаа хэлье ээ. 
Өрийн хувьд юу гэж бодогдож байгаа вэ гэхээр ер нь яах вэ … /минут дуусав/

Г.Занданшатар: Одоо цахимаар эрхэм гишүүн Бадмаанямбуугийн Бат-Эрдэнэ асуулт асууна.

Б.Бат-Эрдэнэ: Баярлалаа. Би энэ 3 жилийн хугацаанд улсын төсөвтэй холбоотой ганц асуулт асуух гээд байгаа юм аа. Тэгэхээр одоо бол би нэг жижигхэн, одоо хуучин явж ирсэн түүх хэлье л дээ. 2012-2016 онд нөгөө Чингис самурай бондууд авч ашиглаж байх үед Шударга ёс, ардчилсан эвсэл засаг барьж байх үедээ улс орон даяар 5 яамны хамтарсан ажлын хэсэг яваад, ингээд бүх сумдуудад, аймгуудад, нийслэлд хийгдэх хөрөнгө оруулалтын жагсаалт гээд иргэдээр хэлэлцүүлээд эрэмбэлсэн. Энэ хөрөнгө оруулалтын нийт дүн бол 50 их наяд төгрөг, 2 их наяд төгрөгөөр ингээд дундажлаад нэг эдийн засаг бололцоотой байх үед төсвийн хөрөнгө оруулалт ордог байх үеийн тооцоогоор бодох юм бол 25 жил хийх ажлыг ингээд 3, 4 жилд хийнэ гэсэн ийм санал авсан. Тэгээд энэ бол хөдөө орон нутагт энэ төсвийн хөрөнгө оруулалт хийлгэх маш том хүлээлт нэг талдаа үүссэн. Нөгөө талдаа энэ 2012-2016 онд улсын эдийн засаг амаргүй байсан учраас төсвийн хөрөнгө оруулалт хийгдэхгүй, ингээд их засварууд, шинээр баригдах барилга объектууд бол нэлээн хийгдэж чадаагүй, хүлээлтийн байдалд ийм байсан. Тэгээд энэ 2016 оноос улсын эдийн засагт бас нааштай өөрчлөлт гараад, ингээд 2016, 2020 оноос хойш овоо бүтээн байгуулалтын ажлууд хийгдээд эхлэхээр зэрэг ингээд улсын төсвийн хөрөнгийг үрж баахан цемент овооллоо гэдэг ийм шүүмжлэл яриад байгаа. Тийм учраас үүнийхээ бодлогыг нь их тодорхой гаргаж, нарийн тооцоо судалгаатай энэ хөрөнгө оруулалтынхаа ажлыг шийдэх хэрэгтэй байна аа. 
1 барилга объект барилаа гэхэд доторх тоног төхөөрөмж, тавилга хэрэгслээс өгсүүлээд урсгал зардлынх нь юм төсөвт тусгагдахгүй ингээд үлдчихдэг нэг ийм зовлон байгаа шүү. Тийм учраас энэ ирэх он жилүүдэд улсын төсвөөр хийгдэх хөрөнгө оруулалттай холбоотой би ганцхан зүйл тойруулж ирж байгаа учраас улсын төсвийн хөрөнгө оруулалттай холбоотой юман дээр нэлээн чигийг нь гаргах хэрэгтэй шүү гэсэн. Энэ дээр ямар бодлого байгаа вэ гэсэн ийм асуулт байна аа, Хүрэлбаатар даргаас.

Г.Занданшатар: Чимэдийн Хүрэлбаатар Төсвийн байнгын хорооны дарга хариулна.
Ч.Хүрэлбаатар: Татвар төлөгчдийн мөнгийг бол үр дүнтэй зүйлд зарцуулах ёстой. Тэгэхээр энэ улсын төсвийн хөрөнгө оруулалтын реформын ажлыг бол Сангийн яам 2019 оноос эхэлж хэрэгжүүлээд явж байгаа. Тусгайлан аппликэйшн хийсэн, журам гаргасан, тэгээд зөвхөн улсын төсөв дээр зурагтай, зураг төсөв нь хийгдсэн, тодорхой хэмжээний кост финики анализ хийгдсэн, газрын асуудал нь шийдэгдсэн ийм хөрөнгө оруулалтыг тусгах ийм ажлыг Сангийн яам 2019 оноос хойш тасралтгүй хэрэгжүүлээд явж байгаа. Гол үр дүнгээ бол бид нар энэ ирэх жилүүдэд энэ хөрөнгө оруулалтын талаар хийгдсээр реформ үр дүнгээ өгөх болов уу гэж бодож байгаа юм. Тэгэхээр Бат-Эрдэнэ гишүүний хэлж байгаа зүйлтэй бол яг санал нэг байна. Урьд өмнө юу гэдэг юм, нэг ийм компанит ажил зохиож хөрөнгө оруулалтыг жагсаалт гаргадаг биш, яг тухайн хүмүүстээ хэрэгцээтэй шаардлагатай байгаа хөрөнгө оруулалтуудыг урьдчилан тооцоод бэлтгэл ажил нь хийгдээд, зураг төсөв нь хийгдээд, бүх асуудал нь хийгдээд, хөрөнгө мөнгө нь төсөв дээр тавигдлаа бүрэн хүн тавигдлаа богинохон хугацаанд ашиглалтад ордог ийм чиглэл рүү орохоор төлөвлөж байгаа. Тэгээд энэ ажил бол энэ 2022, 2023, 2024 онуудад үргэлжлээд явна. 
Энэ реформын ажил их удаан хугацаанд үргэлжлэх шаардлагагүй. Энэ жилдээ Сангийн яам бүрэн дуусгаж, хэрэгжүүлнэ ээ гэж одоо бодож байгаа. Тийм ч төсөөллөөр тийм ч хүлээлтээр байгаа гэдгийг бол хэлье ээ. Тэгэхээр Бат-Эрдэнэ гишүүний хэлж байгаа зүйлүүд бол тэр төсвийн хөрөнгө оруулалт, реформын хүрээнд бүрэн шийдэгдээд явах учиртай. 
Г.Занданшатар: Бат-Эрдэнэ гишүүн 1 минут тодруулъя гэсэн байна.

Б.Бат-Эрдэнэ: Баярлалаа. Би Төсвийн байнгын хорооны даргаас хариултаа бүрэн авчихлаа. Баярлалаа.

Г.Занданшатар: Одоо эрхэм гишүүн Салдангийн Одонтуяа.

С.Одонтуяа: Тэгэхээр энэ төсвийн хүрээний мэдэгдэл дээр өмнөх онуудын тоонуудыг л нэг бага бага өөрчлөөд л тавьчихсан, төлөвлөсөн харагдаж байгаа. Тэгэхээр энэ өмнө тоо хэмжээнээсээ өөр ер нь ямар төсөөллүүд, ямар шинэ арга хэлбэрийг одоо хэрэглэсэн юм бэ? Энэ мэдэгдлийг гаргахдаа. Тэгээд хамгийн гол үе чинь бол цар тахлын эдийн засаг шүү дээ. Тэгээд цар тахлын эдийн засгийнхаа онцлогийг ерөөсөө огт тусгаагүй харагдаж байна. Гадаад өрийн нэмэгдлийнхээ эрсдэл, ханшийн эрсдэл, инфляцын эрсдэл. Тэгээд би 4 тодорхой зүйл асууя аа. 
Нэгдүгээрт, дунд хугацааны хөгжлийн төлөвлөлтөд зайлшгүй бидний авч үзэх хүчин зүйл бол энэ хөрш орнууд манай эдийн засгийн гол түнш, гадаад худалдааны түнш Хятад, Оросын энэ эдийн засгийн хөгжлийн бодлого нөлөөг ер нь хэрхэн тооцсон юм бэ, тусгасан юм уу? 
Хоёрдугаарт, төрийн өмчийн компаниудын ашигт ажиллагааг нэмэгдүүлнэ ээ гэсэн байгаа юм. Үүнийг яаж нэмэгдүүлэх юм, 2024 он гэхэд хэдэн тэрбумын нөлөө үзүүлнэ гэж тооцсон юм. үүнийг бүгдийг нь хаах юм уу, зарах юм уу, яаж ашигтай ажиллагааг нь нэмэгдүүлэх гэдэг их чухал асуудал болчхоод байгаа юм. Гол манай эдийн засгийг чинь жинхэнэ мэрж паразиталж байгаа юм чинь ашиггүй төрийн өмчийн компаниуд байгаа. 
4 дэх асуудал бол энэ газрын тосны хэмжээг нэлээд буурахаар орж ирсэн байна. Энэ ер нь яагаад ингээд буурч орж ирсэн юм бол оо? Гол шалтгаан нь юу юм бол оо гэдэг ийм 4 зүйл асууя аа. 
Тэгээд ер нь энэ тооцоог хараад байхад бараг 3 иргэнд 1 төрийн албан хаагч оногдохоор байгаа юм. Өөрөөр хэлбэл маш өндөр байна гэсэн үг. Манай төсвийн зарлага бол хэтэрхий өндөр байгаа. Тэгэхээр энэ дээр бол бид реформын чанартай өөрчлөлт хийхгүй бол энэ чинь бас л шууд бус утгаараа халамж байхгүй юу. Баахан хэрэггүй төрийн албан хаагч тэжээгээд л байдаг, тэжээгээд л байдаг, гэтэл татвар төлөгчид нь нуруун дээрх ачаа нь хүндрээд л байдаг ийм асуудал байна. 

Тэр гадаад өр дээр бол бид нар ирэх 3 жилд 3 тэрбум орчим … /минут дуусав/

Г.Занданшатар: Чимэдийн Хүрэлбаатар Төсвийн байнгын хорооны дарга асуултад хариулна. 
Ч.Хүрэлбаатар: Засгийн газрын хувьд бол энэ хөрш орнуудынхаа эдийн засаг, дэлхийн эдийн засгийн өсөлтийг бол нэлээд тооцож оруулж ирсэн юм байна лээ. БНХАУ-ын эдийн засаг бол нэг дунджаар 6 хувьтай өсөөд байдаг бол энэ 2021 онд 8,4 хувь өснө гэж тооцсон юм байна лээ. Тэгээд түүнийхээ эффект дээр 2022 онд бол эдийн засгийн өсөлт нь 5,6 хувь байхаар тооцсон. 
Харин ОХУ-ын эдийн засгийн бол ийм тогтвортой 3,8 хувийн өсөлттэй өснө өө гэж байсан. Урьд өмнө нь бол Оросын эдийн засаг 2 дунджаар 2 хувьтай өсөөд байдаг байсныг энэ жил энэ Сангийн яам 3,8-аар тооцож байгаа нь нөгөө эрдэс баялгуудын үнэ, ашигт малтмалын үнэ өндөр хувь байгаатай холбогдуулж ингэж өндөр тооцсон. Тэгэхээр Орос, Хятад гээд манай гол түншүүдийн эдийн засгийн өсөлт нь өндөр байгаа учраас Монгол бол дагаад эдийн засгийн өсөлт нь бол өндөр байна гэдэг ийм тооцооллоор бол хийсэн байна л байгаа гэдгийг хэлье ээ. 
Тэгэхээр үндсэндээ төсвийн хүрээний мэдэгдлүүдийг хийхдээ энэ ер нь ямар юу нь онцлог байна уу гэдгийг үзэхээр, миний хувьд бол Засгийн газрын зүгээс бол энэ ирэх 3 жилдээ нэлээд тийм их хатуу л үүрэг авч байгаа. Саяын энэ коронагийн дэлхий, улс орон даяараа зардал нь нэмэгдсэн, Засгийн газрын өр нь нэмэгдсэн ийм үед яг төсвийн тогтвортой байдлын хуулиуд дээр заасан тэр үзүүлэлтүүдээ барихыг хичээж чармайж л тавьж орж ирсэн байна лээ. Энэ бол яг үнэндээ бол Засгийн газрын хувьд бол амаргүй тийм хатуу өндөр босго юм байна аа гэж би бол харж байгаа. Үнэхээр Засгийн газар яг энэ үзүүлэлтүүддээ бариад төсвөө хийгээд үйл ажиллагаагаа явуулбал баяр хүргэхээс өөр аргагүй ээ л гэдгийг би хэлмээр байна. 
Дараа нь бол төрийн өмчит аж ахуйн нэгжүүд байгаа. Төрийн өмчит аж ахуйн нэгжүүд дээр Засгийн газар бол төрийн өмчийн бүтцийн өөрчлөлтийн үндсэн чиглэлийг бол удахгүй оруулж ирэх байх. Хөрөнгийн биржээр тодорхой хэмжээгээр нь хувьчлаад явах болов уу гэж бодож байгаа. Энэ дээр зүгээр нэг юм хэлэхэд төрийн өмчийг бүхэлд нь бас харлуулах тийм зүйл иргэдээ хэрэггүй байх аа. Энэ коронагийн үед бол зарим төрийн өмчит аж ахуйн нэгжүүд бол хариуцлагатай сайн ажиллаж байгаа, нийгмийн үүргээ сайн биелүүлж байгаа гэдгийг би бас хэлье. Гэхдээ төрийн өмчит аж ахуйн нэгжүүд дээр авах тэр реформын шинж чанартай арга хэмжээнүүдийг бол 2021 ондоо авч байж үр дүн нь 2022 ондоо гарна аа гэдгийг Засгийн газар мэдэж байгаа болов уу гэж бодож байгаа. 
Төрийн албан хаагчдын хувьд бол цэгцлэх ийм ажлуудыг бол цаашаа мэдээж хийгдээд явна. Төрийн албан хаагчдаас илүү хариуцлагатай байх, зарчимтай байх, ёс зүйтэй байх, өндөр үр дүн гаргаж ажиллах ийм л шаардлагууд бол тавигдаад реформ болгон салбар салбар дээрээ хийгдээд явагдана аа гэсэн ийм бодолтой байгаа. 
Г.Занданшатар: Одонтуяа гишүүн.

С.Одонтуяа:  Энэ ирэх 3 жилд 3 тэрбум ам.долларын өр төлнө өө. Тэгэхээр үүнийг бол яг эдийн засаг, өөрийнхөө хүчин чадлаар бол төлөх бол үнэхээр хүндрэлтэй. Тэгэхээр үүнийг зээл авч төлөх юм уу? Ер нь ямар маягаар энэ ирэх 3 жил гэдэг чинь одоо өнөө маргаашгүй л төлөх. Үүнийг ер нь ямар маягаар төлөхөөр тусгасан юм бэ? Тэр түрүүн би төрийн өмчит компаниуд дээр, үнэхээр би бүгдийг нь бол хавтгайруулж хэлээгүй. Ер нь энэ Их Хуралд байгаа маш олон гишүүдээс удаа дараа энэ ямар ч одоо ашиггүй, үрэлгэн байдаг энэ төрийн өмчит компаниудыг цэгцэлнэ ээ гэсэн. Тэгэхээр энэ дээр тодорхой тийм одоо тэчнээн тэрбумын нөлөө үзүүлнэ ээ гэсэн тийм тоо, төсвийн энэ юунд суусан юм болов уу, үүнийг Сангийн яам хариулж өгч чадах уу. Эсвэл зүгээр л дандаа л сайжруулна аа, болгоно оо, хийнэ ээ гээд л нөгөө л лоозонгийн үгнүүд чинь яваад байгаа юм уу, эсвэл яг тодорхой тийм тоо байна уу. 
Г.Занданшатар: Хүрэлбаатар сайд 
Ч.Хүрэлбаатар: Төрийн өмчит аж ахуйн нэгжүүдийн хувьд бол тэр бүтцийн өөрчлөлт хувьчлалын үндсэн чиглэл Улсын Их Хурал дээр гарч ирсний дараагаар бодитой бол тооцоо л хийгдэж явах байх. Наана нь бол бас тэр бичиг баримт нь Их Хурлаар орж батлагдаагүй байхад бол бас тооцоо хийх тийм их амаргүй болов уу л гэж ийм бодож байна. Тэгээд Их Хурал дээр энэ бодлогын баримт бичиг нь орж ирэх үед бол илүү нарийн яригдаад явах ёстой. 
Гэхдээ Одонтуяа гишүүн тантай санал нэг байгаа. Төрийн өмчит аж ахуйн нэгжүүд дээр, ер нь бас ний нуугүй хэлэхэд чинь бараг хэдэн жил үү, 8 орчим жил, үндсэндээ энэ бүтцийн өөрчлөлтийн бодлогогүй, нэг ч алхам хийгдсэнгүй шүү дээ. Тэгэхээр одоо бид нар хийх цаг нь бол мөн гэдгийг би энд онцолж хэлмээр байна аа. Үндсэндээ санал нэгтэй Засгийн газар түүнийгээ боловсруулаад оруулаад ирэх нь зөв байх аа гэж бодож байна. Зүгээр … /минут дуусав/

Г.Занданшатар: Цахимаар Хүрэлбаатарын Булгантуяа гишүүн. Байнгын хороон дарга нэмж хариулна
Ч.Хүрэлбаатар: Ер нь дэлхийн улс орнууд бол энэ өр зээлийг ер нь яаж явдаг юм бэ гэхээр ингээд тодорхой хугацаанд бонд гаргаад шийдээд явдаг. Тэгээд 2019 онд Улсын Их Хурал, Монгол Улсын дунд хугацааны өрийн стратегийг бичиг баримтыг бол баталсан юм байгаа юм. Энэ бичиг баримтдаа энэ өрийг яаж шийдэх тухайгаа бол маш тодорхой оруулаад Их Хурал батлаад өгчихсөн. Энэ нь юу вэ гэхээр ямар нэгэн хэмжээний өр байлаа гэж бодоход түүн дээр нь тодорхой хэмжээг нь бол бонд гаргаад явна, тодорхой хэмжээг нь улсын төсөв дээрээс мөнгө тавьж төлнө. Зүгээр бондыг бондоор гаргаад төлөөд яваад байвал яах вэ өрийг нь дарамтгүй, тэгсэн мөртөө нийгмийн өмнө тулгамдаад байгаа асуудлуудаа шийдээд байх байлаа ч гэсэн өрийн хэмжээ нь буухгүй байгаад байгаа юм. Тэгэхээр тодорхой хэмжээг нь ингээд төлөөд яваад байвал өрийн хэмжээ буураад яваад байна гэдэг ийм стратегийг бол Улсын Их Хурал батлаад өгчихсөн. Яг түүний дагуу бол Засгийн газар үйл ажиллагаагаа … /минут дуусав/
Г.Занданшатар: Хүрэлбаатарын Булгантуяа гишүүн цахимаар
Х.Булгантуяа: 2022 оны төсвийн хүрээний мэдэгдэл дээр 2022 онд эдийн засгийн өсөлтийг 4,4 хувьтай байна гэсэн. Одоо 4,6 хувь гэж төсвийн хүрээн дээр оруулж ирж байна. Орлогоо нэг нэг аравны төсвийн хүрээг төсвийн төсөөллөө батлуулахаасаа өнгөрсөн намар бол корона байхгүй байсан шүү дээ. Энэ төсвийн төслийг баталж байхад. Тэгэхэд бол ви шэбэр аягүй хурдан өсөлттэй байна. 2021 онд хурдан өснө, 2022 онд бас нэлээн сайн эдийн засаг байна аа гэж харж ирсэн. Орлогоо ахиад 2022 оны төсөөллөөсөө төсвийн хүрээн дээр ахиад 1,8 орчим их наядаар нэмсэн. Зарлага бас нэг төдий дайныгаар нэмэгдсэн харагдаж байна. Тэгээд би яг энэ цаг үед 2022 онд ийм бид ковидын байсан ч илүү сайн өсөлт 0,2 хувиар өсөлт байж байх боломж бололцоо хэр байгаа юм бэ. Тэгээд төсвийн орлого ахиад 1,8 их наядаар нэмэгдэх ийм боломж бололцоо хэр байгаа юм бэ? Үүнийг юун дээр тулгуурлаж энэ хүсэлтийг бий болно гэж харж байгаа юм бэ? 
Нийгмийн халамжийн тухай хуульд заасны дагуу төсвөөс санхүүжүүлэх зардал гээд энэ 38,2 тэрбум төгрөгөөр дарчих байх шиг байна. Төсвийн төсөөллөөсөө төсвийн хүрээн дээр. Тэгэхээр энэ юунаас үүдэж багассан юм бэ? Хоёр дахь асуулт нь.

Гурав дахь асуулт нь, саяын нийгмийн даатгалын шимтгэлийг 2 2 хувиар бууруулах нь 2022 онд үргэлжлэх юм уу. Тэгвэл энэ нь төсвийн ахиад энэ 2022 оны төсвийн хүрээн дээр яг ямар нөлөөлөл үзүүлэх юм бэ? Үүнийг тооцож оруулсан юм уу? Эсхүл одоо хэлэлцэх явцдаа энэ 2 хуулийг Төсвийн байнгын хороо уялдуулах ёстой юм уу гэсэн ийм асуултуудыг асуух гэсэн юм.

Г.Занданшатар: Хүрэлбаатар дарга

Ч.Хүрэлбаатар:  Булгантуяа гишүүний асуултад хариулъя аа. Сангийн дэд сайд асан нь Сангийн сайд аснаасаа асуулт асуугаад л. Тэгээд л хариулаад явъя даа. Ер нь энэ 4,4 хувиар өснө өө гэдгийг 4,6 хувиар өснө өө гэж тооцсон юм байна лээ. 2 эффект байгаа. 
Нэгдүгээрт нь, энэ ашигт малтмалын бүтээгдэхүүний үнийн өсөлт бол мэдээж эдийн засагтаа нөлөөгөө үзүүлнэ.

Хоёрдугаарт нь, энэ ковид гээд нэлээд дэлхийн улс орнууд хөл хорио хумигдчихсан байж байсан. Тэгээд үндсэндээ энэ вакцинжуулалтын үр дүн гарна. Тэгээд бас тодорхой арга хэмжээнүүд дээр ковидыг эмчлэх эм ч гэсэн тодорхой гараад эхлэх юм шиг байгаа юм. Ингэхээр үүнээс үүдээд эдийн засагтаа үзүүлэх нөлөө бол өндөр байна аа гэж үзэж үндсэндээ энэ 2 шалтгаанаар эдийн засгийнхаа өсөлтүүдийг бол өөрчилж авсан юм байна лээ гэдгийг бол би онцолж хэлье.
Энэ асуудлын өмнө бол тэтгэврийн нийгмийн даатгалын шимтгэлийг 2 хувиар бууруулах ийм шийдвэр гарч байна. Тэгэхээр энэ дээр төсөв дээр нөлөө үзүүлэх нөлөө нь хэр юм бол оо гэсэн ийм байдал байгаа. Миний хувьд зүгээр ингээд үзэхээр хар аа. Одоо яг ний нуугүй хэлэхэд ковидын үед байгаа аж ахуйн нэгжүүдийн хувьд 2 хувиар нэмлээ гээд нэг их орлого орж ирээд байхгүй болов уу гэж бодож байгаа юм. Аж ахуйн нэгжүүдийн хувьд амаргүй байгаа. Тэгэхээр энэ жилдээ нэг их орлогын нэг их өөрчлөлт байхгүй гээд энэ 7 сарын 01-нээсээ аваад явчих нь бол зөв болов уу л гэсэн ийм бодлоор миний хувьд бол бодож байгаа. Яг тодорхой тооцоонууд бол нарийн сайн гараагүй байгаа. Яагаад вэ гэхээр энэ 2 хувь бол үндсэндээ ингээд байнга төлж явж ирдэг, хэдэн аж ахуйн нэгж дээрээ илүү дарамт учруулаад л явчихдаг ийм зүйл л дээ. Бусад нь орлого байхгүй болбол төлөөд байхад бас төвөгтэй ийм зүйл. Тэгээд ч энэ та бүгд бүгдээрээ мэдэж байгаа. Энэ нийгмийн даатгалын шимтгэлийг нэмэгдүүлэх энэ арга хэмжээ бол 2017 оны 4 сард олон улсын валютын сангийн хөтөлбөрт орох үед бол амлалт өгөгдөж хийгдсэн зүйл. Түүнээс дараах орлогын байдал бол эдийн засгийн байдлууд өөрчлөгдөөд явагдсан гэдгийг би бас энд зүгээр хэлчихье гэж бодож байна аа. 
Г.Занданшатар: Одоо цахимаар Жамъянгийн Мөнхбат гишүүн.
Ж.Мөнхбат: Та бүхэнд өдрийн мэнд хүргэе ээ. Тэгээд өнөөдрийн энэ ярилцаж байгаа, хэлэлцэж байгаа асуудлыг бол дэмжиж байгаа юм. Би түрүүн нөгөө юун дээр, бас өмнөх асуудал дээр нийгмийн даатгалын шимтгэл дээр бас байр сууриа илэрхийлж үг хэлье гээд боломж олдсонгүй. Ер нь бол бид нар Үндсэн хуульдаа ч гэсэн өнгөрсөн жилийн нэмэлт, өөрчлөлтөөр энэ төсвийн асуудал дээр нэлээн сахилга хариуцлагатай байх асуудлыг хөндсөн. Сая Сангийн яамнаас олонхын бүлэгт бол энэ төсвийн сахилга хариуцлагатай болгох тухай асуудал. Танилцуулгын мэдээллээ хийгээд ингээд явж байгаа. Энэ татварын бүрдүүлэлт. Энэ орлого бүрдүүлэлт дээр бол бид бүхэн төсөв дээр бас нэг зүйлийг анхааруулж хэлэх нь юу вэ гэхээр энэ цаг үеийн нөхцөл байдал бүх зүйлээ тооцож, энэ татварын орлогыг ялангуяа энэ орлого бүрдүүлэлтийн асуудал дээр бас их анхааралтай цаашаа ажиллах ёстой байна аа гэж. Жишээлбэл бид нар 2020 он, 2021 оны төсвийн орлогын бүрдүүлэлт дээр бас татварын орлогын бүрдүүлэлт л гэсэн үг л дээ. Одоо нүүрснээс гэхэд л 42 сая тонн нүүрс экспортолж мөнгө олно оо гээд л ингэсэн. Тэгээд яг бодит байдал дээр энэ зам харгуй боомтоосоо авахуулаад л цар тахлаас авахуулаад л. Ингээд л бид нар өөрсдөө Сангийн яам нь оруулж ирэхдээ ч юм уу, эсвэл төсвөө батлахдаа ийм мөрөөдлийн шинж чанартай зүйлүүдийг ингээд батлаад явдаг аа. Тэгээд тэр нь хэрэгжихгүй болдог оо. Тийм учраас ингээд төсвийн тасалдал орлого бүрдэхгүй нөхцөл байдал үүсэж, төсвийн тодотгол хийх ийм нөхцөл байдал руу явдаг аа. Тийм учраас үүнийг бас цаашдаа хаана хаанаа анхаарах хэрэгтэй юм байна аа гэж ингэж бодож байгаа гэдгийг энэ ташрамд хэлье. 
Тэгээд зарчмын хувьд бол дэмжиж байна аа. Асуудлыг.
Г.Занданшатар: Хүрэлбаатар Төсвийн байнгын хорооны дарга асуултад хариулна.
Ч.Хүрэлбаатар: Сангийн яам бол нэг их мөрөөдлийн орлого оруулж ирээд байдаг тэр бол байхгүй ээ. 2018, 2019 онд бол Монгол Улсын нэгдсэн төсвийн орлого бол дандаа давж биелж байсан. 2020 онд 500 орчим тэрбум төгрөгөөр коронатай үед 500 орчим тэрбум төгрөгөөр бол тасарсан гэдгийг бол хэлье. Тэгэхээр бид нар бас бодит байдлыг бодит байдлаар нь ярьж явахгүй бол бас одоо өөр байдлаар ярих шаардлагагүй гэж үзэж байгаа юм. Орлогоо бол зөв тооцож явж байгаа. 
Г.Занданшатар: Гишүүд асуулт асууж, хариулт авч дууслаа. 
Төсвийн байнгын хороо, Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн төслийн анхны хэлэлцүүлгийг эцэслэн батлах, үе шаттай нэгтгэн явуулах горимын санал гаргасныг дэмжье гэсэн саналын томьёоллоор санал хураана.

Санал хураалтдаа бэлтгээрэй. Май парламент цахим системээр санал хураалт явуулна. 
Ингээд бүртгэлийн санал хураалт. Гишүүдийн ай пад төхөөрөмжийн системийн ажиллагааг бүртгэж шалгана. 
31 гишүүн бүртгэлд орохгүй байна шүү. Норовын Алтанхуяг гишүүн байсан алга байна. Аубакир гишүүн, Ёндонпэрэнлэйн Баатарбилэг, Дамбын Батлут, Балжиннямын Баярсайхан, Буланы Бейсен, Жамбалын Ганбаатар, Сайнхүүгийн Ганбаатар, Дашдондогийн Ганбат, Хассуурийн Ганхуяг, Цэрэнпилийн Даваасүрэн, Тогмидын Доржханд, Лхагвын Мөнхбаатар, Гомпилдоогийн Мөнхцэцэг, Хишгээгийн Нямбаатар, Салдангийн Одонтуяа, Бөхчулууны Пүрэвдорж, Шатарбалын Хаднаасэд, Цэндийн Сандаг-Очир, Даваажанцангийн Сарангэрэл, Батсүхийн Саранчимэг, Цэдэвийн Сэргэлэн, Ням-Осорын Учрал, Дамдины Цогтбаатар, энэ чөлөөтэй байгаа гишүүд байна. Жигжидсүрэнгийн. Чинбүрэн, Баттогтохын Чойжилсүрэн, Баттөмөрийн Энхбаяр нар бүртгэлд ороогүй байна.
Энэ гишүүдийг дуудаарай. 
Одоо туршилтын санал хураалт явуулъя.

Санал хураалтын талаар зарлаж, урьдчилж мэдэгдэж байгаарай. 
Ингээд Төсвийн байнгын хорооны гаргасан горимын саналаар санал хураалт явуулна. 
Анхны хэлэлцүүлгийг эцэслэн батлах, үе шаттай нэгтгэн явуулах горимын саналыг дэмжье гэсэн саналын томьёоллоор санал хураалт явуулъя.

35 гишүүн дэмжиж 55,6 хувийн саналаар Байнгын хорооны санал дэмжлээ. 
Байнгын хорооны гаргасан горимын саналыг нэгдсэн хуралдаанд оролцсон гишүүдийн олонх дэмжсэн учраас Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн хуулийн төслийг эцэслэн батлуулах бэлтгэл хангуулахаар Төсвийн байнгын хороонд шилжүүлж байна.

Төсвийн байнгын хороо нэгтгээд материалаа тараачихсан байгаа. 
Монгол Улсын Их Хурлын чуулганы хуралдааны дэгийн тухай хуулийн дөчин дөрвийн гурав-т “долоо хоногийн Баасан гаргийн 10 цагаас хууль эцэслэн батлах санал хураалт явуулна. Хуралдааны ирц хуулийн төсөл эцэслэн батлах шаардлага хангахаар бол бусад өдөр, цагт хуулийн төслийг эцэслэн батлах санал хураалтыг явуулж болно.” гэж заасан. 
Ийм учраас хуулийн төслийг эцэслэн батлах үе шатыг явуулъя. 
Байнгын хороо эцэслэн батлуулах төслийн хувилбарыг бэлтгэж гишүүдэд тараасан байгаа. 
Монгол Улсын Их Хурлын чуулганы хуралдааны дэгийн тухай хуулийн дөчин дөрвийн хоёрт “нэгдсэн хуралдаанд хуулийн төслийг эцэслэн батлах санал хураалт явуулах бөгөөд улсын их хурлын нийт гишүүний олонх дэмжсэн бол хууль эцэслэн баталсанд тооцно.” гэж заасан. 
Эцэслэн батлах санал хураалт 39-өөс дээш гишүүн оролцож байж санал хураалтаар батална. 
Булгантуяа дарга, Тогтохсүрэн дарга, Их Хурлын дэд дарга нар хууль эцэслэн батлах ирцийн болон саналын шаардлагыг хангаж гишүүдэд мэдэгдэнэ үү. 
Монгол Улсын нэгдсэн төсвийн 2022 оны төсвийн хүрээний мэдэгдэл, 2023 оны төсвийн төсөөллийн тухай хуулийн төслийг эцэслэн батлах саналын томьёоллоор санал хураалт явуулна. 
39-өөс дээш гишүүн батлах учраас эхлээд бүртгэлийн санал хураалт явуулъя. Нийт гишүүдийн олонхоор хуулийг эцэслэн батлах учраас 39-өөс дээш гишүүдийг бүртгэнэ ээ. Бүртгэлийн санал хураалт.

27 гишүүн бүртгэлд орчхоод эсрэг гараад байна. Энэ гишүүдийг дуудъя. Лувсанцэрэнгийн Энх-Амгалан сайд, Дамдины Цогтбаатар, Жамъянхорлоогийн Сүхбаатар өглөө асуулт асууж байсан. Цэдэвийн Сэргэлэн, Даваажанцангийн Сарангэрэл, Нямбаатар сайд, сая Ж.Мөнхбат гишүүн байсан, эсрэг гарч байна. Тогмидын Доржханд гишүүн. 
Одоо санал хураалт явуулна. Туршилтын санал хураалт явуулъя.
Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн төслийг эцэслэн баталъя гэсэн саналын томьёоллоор санал хураалт явуулна.

  46 гишүүн дэмжиж, хууль эцэслэн батлагдлаа. 
Өнөөдрийн чуулган дээр Монгол Улсын Их Хурлын чуулганы хуралдааны дэгийн тухай хуулийн 19.1-д “хууль санаачлагчаас Улсын Их Хуралд өргөн мэдүүлсэн хууль, тогтоолын төслийг хэлэлцүүлэгт бэлтгэх Байнгын хороог хэрэв тухайн төсөлд хэд хэдэн Байнгын хорооны эрхлэх асуудлын хүрээнд хамаарах бол хамаарахаар бол холбогдох бусад Байнгын хороог зөвлөлтэй зөвшилцөн тогтоож, нэгдсэн хуралдаанд мэдээлнэ.” нэг заасны дагуу Улсын Их Хурлын дарга мэдээлэл өгнө. 
Энэ 7 хоногт Улсын Их Хуралд өргөн мэдүүлсэн хуулийн төслийг танилцуулъя.

Нэгдүгээрт, Хуульчийн эрх зүйн байдлын тухай хуульд хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Хууль зүйн байнгын хороонд хуваарилсан.

Хоёр, Виртуал хөрөнгийн үйлчилгээ үзүүлэгчийн тухай хуулийн төсөл болон хамт өргөн мэдүүлсэн хуулийн төслүүд. Үүнийг Эдийн засгийн болон Хууль зүй, Инновац, цахим бодлогын байнгын хороодод хуваарилсан.

Гуравт, Гэмт хэрэг, зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг Засгийн газраас өргөн мэдүүлсэн. Энэ хуулийг Хууль зүйн байнгын хороонд хуваарилсан. 

Ингээд энэ хуулийн төслүүдтэй холбоотойгоор Улсын Их Хурлын даргын дэргэдэх зөвлөлөөс шийдвэр гаргаж энэ чуулганы дараа Хууль зүйн байнгын хороог хуралдуулахаар шийдвэр гарсныг мэдэгдэж байна. 
Жанжин Д.Сүхбаатарын танхимд Хууль зүйн байнгын хорооны хуралтай. Хууль зүйн байнгын хорооны хуралдаан гэдгийг зарлаж байна. 
Түүнээс гадна 2 зарлах асуудал байна. 
Баталсан хуулийн эцсийн найруулгыг сонсгоё. 
Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн эцсийн найруулга дээр саналтай гишүүн байна уу. Алга байна. 
Эцсийн найруулгыг сонссонд тооцлоо. 
Энэ 7 хоногт төрсөн өдөр нь тохиож байгаа Улсын Их Хурлын гишүүдэд мэндчилгээ дэвшүүлье. 
Энэ 7 хоногт эрхэм гишүүн Бөхчулууны Пүрэвдорж 5 дугаар сарын 10-нд төрсөн байна. 5 дугаар сарын 12-нд Улсын Их Хурлын гишүүн Болдын Жавхлан төржээ. Улсын Их Хурлын гишүүдийнхээ нэрийн өмнөөс Бөхчулууны Пүрэвдорж, Болдын Жавхлан нарын гишүүддээ төрсөн өдрийн мэнд хүргэж, эрүүл энх, аз жаргал, сайн сайхныг хүсэн ерөөе.
Ингээд өнөөдрийн нэгдсэн чуулганаар хэлэлцэх асуудал дууссан тул нэгдсэн хуралдаан өндөрлөснийг мэдэгдье.
Дууны бичлэгээс буулгасан:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ                                    П.ОЮУНГЭРЭЛ
PAGE  
46

